
IKISIRI

Utafiti huu ulichunguza “Uchunguzi wa Mtindo ya Kasida za Dufu za Kiislamu”. Mtafiti aliongozwa na malengo mahsusi matatu nayo ni Kufafanua mitindo ya kasida za dufu za Kiiislamu katika madrasa teule, Kuchambua mitindo ya kasida za dufu za Kiislamu iliyojitokeza katika kasida teule na Kubainisha namna mitindo ya kasida ya Kiislamu ilivyoibua dhamira. Malengo haya yaliukamilisha utafiti hatua kwa hatua katika kugundua mitindo ya kasida za dufu za Kiislamu. Mtafiti alikusanya data kupitia nyanjani katika madrasa tafauti zilizopo wilaya ya Mjini katika Mkoa wa Mjini Magharibi. Mtafiti aliwagawa watafitiwa katika makundi ya watunzi, walimu na wanafunzi. Kwa upande wa ukusanyaji na uchambuzi wa data za utafiti mtafiti aliongozwa na nadharia ya Mwitiko wa Msomaji, Upokezi na Umitindo. Aidha, matokeo ya utafiti huu yamethibitisha kuwapo kwa mitindo ya kasida za dufu za Kiislamu katika madrasa teule ambayo ni mtindo wa Ajmi, Bayati, Sika/Hijazi, Razdi/rasti, Muundo wa neno moja, mtindo wa mshangao, mtindo wa takriri, mtindo wa kutumia nafsi kwanza, ya pili, umoja ya pili wingi, na nafsi ya tatu umoja. Pia utafiti uligundua kuwapo kwa mtindo wa matumizi ya lugha ya tash-biha, sitiari, tash-hisi, taswira, tanakalisauti, mdokezo, nidaa, tafsida, hutuba na swali. Dhamira zilizoibuliwa na mtindo katika kasida ni zile za kijamii, kimapenzi, utukufu, upekee, majonzi, ukiwa, wasifu, mwitiko, ushajihisho, unyenyekevu, nasaha, kukumbushana, hamasa, ushawishi, kujikubalisha, kujimithilisha, uthibitisho na usaili. Mwisho, utafiti umependekeza watunzi wa kasida za dufu waendelee kutunga kasida nyingine zenye maudhui mbalimbali ili watafiti waweze kuibua mitindo, mbalimbali itakayokuza na kuendeleza fasihi ya Kiswahili.

SURA YA KWANZA

UTANGULIZI

1.1
Usuli wa tatizo la utafiti
BAKITA (2015) limaeleza kuwa mtindo ni namna ya utendaji wa jambo au kitu ambao ni wa kipekee kwa mtu huyo, kikundi au jamii ya watu; katika muktadha malumu hususani fasihi, miondoko au mavazi. Maelezo hayo yanaweka bayana kuwa kasida za dufu nazo zina mtindo wa uimbaji na uchezaji wake. TUKI (2004) inaeleza kuwa kasida ni tungo maalum za kumsifu Mtume Muhammad (S.A.W) zinazosomwa katika maulidi, au ni tungo za kumsifu mtu au jambo lolote. Maana hii ya TUKI ina mapungufu kidogo kwani kasida sio tungo ambazo zinatumika kwa lengo la kusifu tu bali kasida zinatumika katika miktadha mingine mbalimbali kama vile kuonya, kuhamasisha, kuelimisha ama kurithisha amali za jamii. Kama vile Barani Asia zikiwemo nchi za Kiarabu au Uajemi, jamii zilitumia sana aina hizi za ushairi katika mambo yao tofauti kama vile kutolea hisia zao juu ya masuala mbalimbali kama vile ya kijamii, kiuchumi au kisiasa (Agbonifo & Aghedo, 1984). Kwa ujumla kasida ni mashairi yenye maudhui ya kuelimisha kuonya ama kuhamasiaha jambo kwa mtazamo wa imani ya kiislamu.

Kihistoria haijuilikani hasa kasida zilianza lini, isipokuwa inaaminika zilianza zamani hata kabla ya kuja kwa Mtume Muhammad (S.A.W). Wamutiso (2008) anasema fani ya kasida ni ya kale zaidi katika fasihi ya kiarabu, na ilikuwepo hata kabla ya Uislamu. 
Utafiti kuhusu kasida umefanywa na wataalamu mbalimbali wakiwa na malengo tofauti tofauti hii yote ikiwa ni kuonesha umuhimu wa kasida katika jamii. Kasida zimekuwa ni moja kati ya vyombo muhimu vya kujenga na kukuza maadili katika jamii ambapo wanafunzi wanapoimba huibua na kujifunza dhamira mbalimbali. Miongoni mwa watafiti waliochunguza kasida ni Wamuteso (2008) ambaye aliutazama utenzi wa Hamziya ambao pia hurejelewa kama kasida ya Hamziya. Katika utafiti wake alibainisha kwamba licha ya kuwa utenzi huu ni wa karne zilizopita lakini bado una maudhui ambayo yanaigusa jamii ya leo. Maudhui hayo ni pamoja na upendo katika jamii, kusema ukweli, kuepuka kusema uongo, kuheshimu wazazi na kuwatii viongozi. Hapa tunajifunza kwamba, kasida kama sehemu ya fasihi huweza kutoa maudhui ambayo yanadumu katika jamii kizazi na kizazi (Khamis, 2001; 2007; Hamad, 2018).

Naye Salumu (2017) alifanya utafiti kuhusu nafasi ya kasida katika jamii ya Wazanzibari na kubaini kwamba kasida zina nafasi kubwa katika maisha ya jamii hiyo. Kasida hutumika katika shughuli za harusi, halaiki na maulidi. Hapa kasida hutumika kama chombo cha kuiburudisha jamii na wakati huo huo kutoa mafunzo na maadili mbalimbali kwa wanajamii. Hii ndiyo nguvu ya kasida katika jamii ya Wazanzibari ambapo kama kuna harusi halafu kusiwe na kasida basi hiyo harusi hata watu hawawezi kwenda itakuwa ni harusi ya ndani tu ya watu wachache. Kutokana na nafasi hii ya kasida jamii ya Wazanzibari huunganishwa pamoja na kupata ile dhana ya umoja na mshikamano kupitia kasida.

Kimsingi, kutokana na ukweli huu ndipo naye Sharifu (2018) akafanya utafiti wenye anuani “nafasi ya kasida katika kumtetea mwanamke wa Zanzibar. Matokeo ya utafiti wake yalibaini kwamba, kasida zinamtaja mwanamke kama mtu muhimu sana katika ustawi wa jamii ambapo mara nyingi huwa ndiye mtu anayekaa nyumbani na watoto kwa muda mwingi ikilinganishwa na baba wa watoto ambao mara nyingi hufanya kazi nje na nyumbani kwao (Mohamed, 2010; Chuachua, 2010; Shemetwa, 2015). Kutokana na hali hiyo, mwanamke anapaswa kupatiwa elimu ya kutosha ili aweze kutimiza majukumu yake ikiwemo hili la kulea watoto kwa weledi mkubwa.

Baada ya kuona kazi hizi tangulizi ambazo zimeonesha namna kasida zilivyo na umuhimu katika jamii tumeona kwamba ni vema tufanye utafiti kuhusu uchunguzi wa mtindo katika kasida za jamii ya Kiislamu Unguja Zanzibar ili kupata mawanda mapana zaidi ya mitindo inayoibuka katika kasida za Zanzibar na namna mitindo hiyo inavyochangia kwenye kuibua dhamira mbalimbali.  

1.2 
Tatizo la utafiti

Kwa kawaida, jamii nyingi duniani huwa na upekee katika utamaduni, kitu ambacho huweza kuwa ni chachu ya kufikia maendeleo na mustaqbali mwema katika maisha yao. Jamii ya watu wa Zanzibar moja kati ya utamaduni ambao hutumia kama ni kipengele cha maisha yao ni kasida, ambazo huzitumia katika shughuli zao mbali mbali kama vile shughuli za kisiasa, kidini na kijamii (harusi), kwani zina mnasaba na sifa bainifu za ushairi au nyimbo katika uwasilishaji wake katika jamii. Tafiti kadhaa zimekuwa zikifanyika kuhusu kasida na maendeleo yake. Miongoni mwa watafiti ambao wametafiti kasida katika maeneo tofauti ni Moh’d (2016) ambae yeye ameangalia Utanzia katika kasida. Issa (2015) yeye aliangalia Mabadiliko ya kasida, dhima na Uwasilishaji. Hamad (2017) nae amaengalia Mabadiliko ya kasida Zanzibar Baada ya Mapinduzi na masoko Huria. Suleiman (2010) ameangalia kasida katika mwelekeo wa Uchanganuzi wa Kifasihi wa Kasida za Dufu za Kaskazini, Pemba Zanzibar.  Salum (2017) ametafiti nafasi na hadhi ya kasida za Kiswahili na jinsi zinavyoathiri jamii ya Wazanzibari katika maisha yao ya kila siku. Kwa uchache unaashiria kwamba, watafiti wengi bado hawajashughulikia sana upande huu wa kasida. Kwa uchache kasida ni sehemu ya fasihi simulizi, pamoja na kuwepo tafiti chache za fasihi simulizi bado kuna umuhimu wa kufanya tafiti zaidi kuhakikisha kuwa tanzu muhimu za fasihi simulizi hazipotei. Kutokana na ukuaji wa kimaendeleo katika dunia mifumo ya uwasilishaji, kimuundo na kimtindo katika dhana nyingi nayo huweza kupata mabadiliko kwa namna moja ama nyengine. Hivyo basi, utafiti huu unahusu uchunguzi wa mtindo katika kasida za dufu za Kiislamu zinazosomwa katika madrasa teule ili kuziba pengo lililopo. Kama tulivokwisha kutangulia kusema kwamba, kasida hapo mwanzo zilijikita zaidi katika dini hasa kumsifu Mtume (s.a.w) lakini hivi sasa husomwa kwa mujibu wa matukio yanayotokea katika jamii. Ndiyo maana utafiti huu ulichunguza namna mtindo katika kasida za dufu za kiislamu zinazosomwa katika madarsa teule katika Mkoa wa Mjini Magharibi wilaya ya mjini. Mtafiti amechukua jukumu la kuondosha tatizo la kutoonekana kwa mitindo ya Kasida wakati wa utunzi na usomaji wa kasida za dufu za Kiislamu. Tatizo la utafiti kwa mujibu wa kazi tangulizi na mapitio ya kazi mbali mbali alizopitia mtafiti amegundua bado ipo haja ya kufanyika tafiti nyegine kuangalia vipengele vyengine vya fani katika kazi hizo za kasida, hivyo mtafiti ameona yeye ipo haja kuteuwa kipengele hichi cha fani aziibe pengo hili kwa kufanya utafiti katika kipengele cha mtindo.
1.3 
Malengo ya utafiti 

Utafiti huu una lengo kuu moja na malengo mahususi matatu.

1.3.1 
Lengo kuu la utafiti

Lengo kuu la utafiti huu ni uchunguzi mtindo katika kasida za dufu za Kiislamu katika madrasa teule. 

1.3.2 
Malengo mahususi 

Utafiti huu una malengo mahususi matatu:
(i) Kubainisha kasida za dufu za Kiislamu katika madrsa teule.

(ii) Kuchambua mitindo ya kasida za dufu za Kiislamu iliyojitokeza katika kasida teule. 

(iii)  Kubainisha mitindo ya kasida jinsi ilivyoweza kusaidia kujenga dhamira.
1.4 
Maswali ya utafiti 

(i) Ni kasida gani za dufu za Kiislamu zinazosomwa katika madrasa teule?

(ii) Ni mitindo gani ya kasida za dufu za Kiislamu iliyojitokeza katika kasida teule? 

(iii) Matumizi ya mitindo ya kasida inasaidiaje kujenga dhamira gani?

1.5 
Umuhimu wa utafiti


Utafiti huu ni mhiimu sana katika jamii ya watu mbali mbali pia ni muhimu katika kipengele cha taaluma na jamii kwa ujumla wake.

Kwanza, kitaaluma utafiti huu utawasaidia wasomi, wataalam mbalimbali, wanafunzi na wengineo kama nyongeza ya maarifa au kazi tangulizi kwa ajili ya tafiti zao. Pia, kuongezea maarifa kwa utunzi wa kazi za fasihi, mfano mashairi yanayotumia mbinu za kisasa na kizamani.

Pili, utafiti huu utakuwa kama hazina kwa watafiti wengine, kiasi ambacho itapelekea kuongeza hamu na motisha ya kusoma kazi za fasihi ili kuona kilichozungumziwa.

Tatu, utafiti huu unategemewa kuwa ni malighafi ya chuo Kikuu Huria cha Tanzania kwani umefanywa na mwanachuo na kusahihishwa na kupitishwa na chuo hicho.
 Nne, utafiti huu ni muhimu katika kutambua hazina ya utunzi wa kasida katika visiwa vya Zanznzibar, Tanzania na hata mwambao wa afrika Mashariki.

1.6 
Mipaka ya utafiti

Utafiti huu umechunguza  mitindo ya kasida za dufu za kiislamu zinavyoweza kuibuwa dhamira mbali mbali katika jamii ya wanzibari  na kuwa mtafiti  anaamini kwa dhati kabisa kuwa kuna madrasa nyingi ambazo zinaweza kujibu maswali mbali mbali ambayo mtafiti ameyaandaa lakini pia amechagua madrasat swifat nabii iliopo kilimani  madrasat Sirajal Munira iliopo shehia ya Mkele jimbo la Shauri moyo, Madrasat Tarbiya ilioposhehia ya  Mfereji wa Wima jimbo la Mlandege, Madrasatul Shababi muhajirina  iliopo shehia ya kibanda maiti jimbo la kwahani  na  Madrasat  ambapo madrasa zote hizi zinapatikana katika Mkoa wa Mjini Magharibi ndani ya wilaya ya mjini, ambazo ndio chaguo la mtafiti. Chaguo hili kwa upande wa mtafiti amelichagua kwa sababu ndio vyuo ambavyo vina wakongwe katika fani hizi za kasida kutokana na utunzi na ukale wake aidha muenekano wake pia unaenda sambamba na usasa. Kutokana na hayo basi, mtafiti hatotoka nje ya mada wala maeneo ambayo ameyachagua na kuyaonesha ndani ya utafiti huu.

1.7 
Mpangilio wa Tasnifu

Tasnifu hii ina jumla ya sura tano. Sura ya kwanza inahusu utangulizi wa jumla, usuli wa tatizo la utafiti, tatizo la utafiti, malengo ya utafiti, maswali ya utafiti, umuhimu wa utafiti, mipaka ya utafiti, vikwazo vya utafiti na utatuzi wake na mpangilio wa tasnifu. Sura ya Pili, inahusu mapitio ya kazi tangulizi na mkabala wa kinadharia. Katika utafiti huu mtafiti ametumia nadharia ya mwitiko wa msomaji. Sura ya tatu, inahusu mbinu za utafiti. Baadhi ya mbinu zilizotumika ni pamoja na eneo la utafiti, kundi lengwa, sampuli na usampulishaji, ukusanyaji wa data, mbinu za ukusanyaji wa data, mbinu za uchambuzi wa data, maadili ya utafiti, zana au vifaa vya utafiti, na hitimisho. Sura nne inahusu ubainishaji wa kasida za dufu za Kisslamu kwa ujumla wake, uwasilishaji na mjadala wa data za utafiti. Sura ya tano inahusu uchambuzi wa mitindo inayojitokeza katika kasida za dufu za Kiislamu muhtasari, sura ya sita inahusu mitindo ya kasida na ujenzi wa dhamira na sura ya saba ni hitimisho, muhtasari na mapendekezo.

SURA YA PILI

 MAPITIO YA KAZI TANGULIZI NA MKABALA WA NADHARIA

2.1 
Utangulizi

Mapitio ya kazi tangulizi katika utafiti uliofanyika hujumuisha maandiko mbalimbali yaliyohusu kazi zinazohusiana na mada iliyochunguzwa. Maandiko haya yanahusisha majarida, vitabu, tasinifu na makala za kiutafiti, kiuchambuzi na kiuhakiki. Kwa kawaida, mapitio husaidia kubaini pengo la kiutafiti linalopaswa kushughulikiwa katika uchunguzi unaohusika (Upagade & Shende, 2010). Katika sehemu hii, vipengele vinavyohusiana na mada teule vimeelezwa kwa namna mbalimbali katika fasihi ya Kiswahili.

2.2 
Maana ya Kasida

Kasida ni mfumko wa sauti ridhimu, zinazotumika katika kumsifu Allah (S.W) na Mtume Muhammad (S.A.W). Kasida kwa uasilia wake, ni tofauti na nyimbo za kawaida kwani kasida si nyimbo  wala  si maneno ya kukaa mtu akasema kwa ajili ya matakwa yake,  bali kasida   hujenga  ustawi  wa  tabia njema kati  ya  Mja  na Muumba  wake. BAKITA (2010) wanaeleza kuwa kasida ni shairi aghlabu lenye maudhui ya kumsifu Mtume Muhammad (S.A.W) kuusia na kufunza maadili mema.

2.2.1 
Aina za Kasida

Kuna aina mbalimbali za kasida, miongoni mwa aina hizo ni kama zifuatazo:

Kasida za harusi, kasida za tanzia, kasida za Mwezi Mtukufu wa Ramadhani, kasida za uradi, kasida za Twariqa, kasida za Maulidi ya homu na kasida za matukio, kasida zinazopigiwa dufu za moto.

Kasida za harusi ni zile kasida ambazo anasomewa Bibi au Bwana harusi wakati anapoolewa au anapoowa kwa lengo la kusherehekea ndoa yake, kuwapongeza, kuwashangilia,kuwapa mafunzo mafupi yanayopatikana katika ndoa na pia kuelezea shida ambazo wamezipata wazazi wa maharusi katika malezi ya maharusi hao hadi kufika kufunga ndoa. Pia kuna kasida za Tanzia ambazo ni zile zinasomwa kwa huzuni, masikitiko juu ya jambo fulani. Mfano, maafa na kifo.

Kasida za uradi ni zile ambazo zinasomwa kwa lengo la kumfunza mwari wakati anapotaka kuolewa ikiwemo kutunza nyumba yake, kuwaheshimu wazazi wa waume (wakwe), mawifi, shemeji na hata majirani. Pia, kuna kasida za Twariqa ambazo ni zile zinazosomwa kwa Dhikri. Mfano kuna twariqa ya Tumbatu, Muambe na masingini.

Kasida za Maulidi ya homu nikasida zinazosomwa kwa kitwariqana uchezaji wake ni tafauti na dufu. Mfano wa dakhala za maulidi ya homu ni Mkanyageni, Mjimbini na Chake Chake Pemba kwa upande wa kisiwani pemba na upande wakisiwani unguja kuna fakhala za Mkunazini Mwembe tanga.

Kasida za matukio ni zile kasida ambazo husomwa baada ya kutokea matukio tafauti. Kasida zilitungwa na kusomwa tokea wakati wa Mtume Muhammad (S.A.W). Kutokana na mambo yaliyojitokeza tokea karne hizo mpaka sasa, ni dhahiri kuwa kuna umuhimu mkubwa sana wa tungo hizi kufanyiwa utafiti ili kugunduwa mabadilikomaendeleo na maudhui mbali mbali yanazojitokeza ndani yake.

2.3 
Vipengele vya fani kwa ujumla

Msokile (1992; 1993) anaeleza kuwa kazi za fasihi hujumuisha vipengele vya fani na maudhui na kuwa ushuhuda na ufafanuzi kwa jamii. Miongoni mwa vipengele vya fani alivyovigusia na mtaalamu huyo ni tash-biha na sitiari katika kuijenga kazi ya fasihi. Mtaalamu huyo anadokeza kuwa vipengele hivyo ni msingi muhimu katika kuibua mtindo wa nyimbo zikiwemo kasida. Senkoro (1982) anafafanua kuwa viko vipengele vingi vya fani katika ushairi. Vipengele hivyo hasa ni tamathali za usemi, vina na mizani, maumbo na muundo, misemo na nahau, semi na methali, matumizi ya mafumbo, vijembe, mikasa na tambo, mitindo, taswira, ishara, kejeli na dhihaka. Vipengele hivyo vimesaidia kuibua mitindo mbalimbali ya kasida. Pia mitindo hiyo husaidia kuibua maudhui ya kasida za dufu za Kiislamu kama inavyotumika kubainisha maudhui katika kazi nyingine za fasihi (Gitinga, 2013; Jumanne, 2016).

Wasomi mbalimbali wametoa maelezo juu ya maana ya muundo wa shairi na vipengele vijengavyo. Kwa mfano, King’ei na Kemoli (2001) wanaeleza muundo wa shairi kama sura ya nje na ya ndani ya shairi kama lionekanavyo na kusikika kutokana na midundo na mapigo yake. Mifano ya vipengele vya muundo vya sura ya nje watoavyo ni mishororo, vina na mizani. Wataalamu hawa wanatoa vipengele kama maudhui, dhamira, funzo, kiini na mshikamano wa mawazo kama vipengele vya sura ya ndani ya shairi. Vipengele hivi navyo, vimesaidia kuonekana kwa mitindo mbalimbali ya kasida teule. Mitindo ambayo imesaidia kuibua maudhui kama walivyosema wataalamu hao ambapo pia Ponera (2010; 2014) anathibitisha pia si katika katika kasida tu bali katika ushairi kwa jumla mitindo hiyo hutumika kujenga maudhui ya kazi husika.

Wamitila (2006) anaeleza muundo kama mjengo wa shairi. Sehemu za muundo wa shairi wazitajazo ni vipande, idadi ya beti, mpangilio wa vina, urari wa mizani, vituo, kujitosheleza, mtiririko wa vitushi, wahusika na malumbano. Japo hawakuzungumzia muundo wa ndani kama 

Nao Chimerah na Njogu (1999) licha ya kuwa hawakueleza maana ya muundo wa shairi na wala hawakuweza kutaja vipengele vya muundo vilivyo tofauti na vya wataalamu tuliokwishawazungumzia, wanatoa nuru kubwa zaidi kuhusu uchambuzi wa muundo wa shairi. Wanasema kuwa vipengele vya muundo hutegemeana ili kutoa maana ya shairi zima. Kwa mfano, urefu wa beti hutegemea idadi ya mishororo huku urefu wa mishororo ukitegemea idadi ya mizani. Wataalamu hawa wanasema kuwa haitoshi, katika uchambuzi, kuonyesha muundo peke yake bali pia namna muundo unavyoingiliana na mtiririko wa maana ya shairi. Mtaalamu hiyo anaweka wazi umuhimu wa mitindo mbalimbali jinsi inavyoweza kuibua maudhui. Mchango wake umemsaidia mtafiti kuweza kugundua mitindo hiyo jinsi ilivyoibua maudhui tafauti katika kazi yake.

2.3.1 
Mtindo 

Njogu & Chimerah (1999) na Khamis (2014) wanasisitiza kuwa mtindo ni ufundi wa kupanga na kupangua. Pia ni ujuzi wa kujieleza katika ujelezi wa dhana hii ni muhimu kukumbuka kuwa vipengele vyake ni “kama vile jazanda, taashira, tashbihi, tafsida, taswira, taharuki mbinu rejeshi na viangaza mbele. Mtindo hutumiwa kupeleka mbele maudhui na dhamira, pamoja na kusanifu kazi nzima, ili ufasaha ujitokeze. Katika kuiunda na kuisawiri kazi yake. Mtindo katika fasihi husaidia kuibua maudhui ya tungo za ushairi kama kasida na nyimbo. Hivyo moitindo mbalimbali ilijitokeza katika kasida teule imesaidia kuibua maudhui ya kasida teule kama inayoonekana katika hii.

2.4 
Mapitio ya kazi zinazohusu kasida 

Ismail (1963) alichunguza kasida za kiarabu ili kujuwa asili yake, sifa bainifu zake na maendeleo yake katika kipindi cha mwisho cha Umayyad. Katika uchunguzi wake huo pamoja na mambo mengine alijaribu kuelezea maana ya kasida kwa upana.

Kwa upande mwengine amezitaja sifa mbali mbali za kasida za kiarabu kuwa ni pamoja na umbo la urudiaji wa maneno au kifungu cha maneno. Pia amebaini kuwa usambamba wa maneno yenye maana sawa (synonymous parallelism). Usambamba wa maneno yenye muundo sawa (constructive parallelism) usambamba wa muachano (climatic parallelism) na usambamba wa rejea (antithetic parallelism). Aidha alibaini kuwepo kwa sauti zenye kulingana au za aina moja ambazo hurudiwa mwishoni mwa kila mstari wa kasida. Pia amefafanua kuwa kasida za kiarabu zina mfuatano katika muondoko na mapigo ya sauti za kimuziki. Mbali na hayo amebaini pia kuwa kasida za kiarabu zinatumia lugha ambayo ni fasaha zaidi. Pamoja na hayo kazi ya Ismail haikugusia ulinganishi wala ubadilikaji kwani hilo halikuwa katika malengo yake.

Mulokozi (1996) ametoa maelezo mafupi kuhusu kasida kwamba ni katika aina ya nyimbo za kidini ambazo hutumiwa kuwasilisha dhamira mbalimbali za mafundisho na mawaidha kwa waumini wa dini ya Kiislamu. Mtaalamu huyu hakwenda mbali kuhusiana na suala la kasida. Aidha hakugusia chochote kuhusiana na kulinganisha kasida za zamani na sasa. Hata hivyo kazi hiyo ilimsaidia mtafiti kuelewa kwamba kasida katika fasihi ya Kiswahili husemekana pia ni katika nyimbo za kidini. Aidha, kutokana na kazi hiyo mtafiti amepata msukumo wa kuchunguza ama kulinganisha kasida za zamani na sasa kutokana na kwamba kasida ni sehemu ya fasihi na utanzu wa ushairi. 

Wamuteso (2008) amefanya utafiti kuhusu kasida za Hamziya. Kazi hiyo imeangalia utukufu wa Mtume (S.A.W) tokea kuzaliwa na katika maisha yake yote. Katika utafiti huo mtafiti amebaini sifa mbali mbali za Mtume (S.A.W) kama kiumbe bora kuliko mwanadamu wa kawaida. Hivyo kazi hii ilimpa mwanya kufanya ulinganishi wa kasida ambazo zinapatikana katika hamzia na zile za sasa ukilinganisha kuwa hamzia ni utungo wa zamani na kwamba watunzi wa sasa wa kasida wanasemaje? 

Salumu (2017) kwa upande wake, ametafiti kuhusu nafasi ya kasida za Kiswahili kwa jamii ya wazanzibari. Ambapo alieleza kuonesha nafasi na hadhi ya kasida hizo na jinsi zinavyoacha athari ndani ya jamii katika maisha ya kila siku. Aidha alionesha aina mbali mbali za kasida mfano, kasida za harusi, tanzia na pongezi na sikukuu. Utafii wake ingawa haukugusia moja kwamoja ulinganishi baina ya kasida hizo, bali unaonesha wazi kuzuka kwa baadhi ya maudhui ya kasida katika jamii hii kunaonesha namna gani mabadiliko yanayojitokeza. Hivyo kulinganisha kasida za zamani na za sasa ni jambo la muhimu.

Kwa pande wa Qadn (2008) alikusanya na kutafsiri kasida za Bardah kwa lugha ya Kingereza. Kwa lengo la kuwanufaisha watu wanaojuwa lugha hiyo. Kasida ya Bar-dah inazungumzia sifa za Mtume (S.A.W) kazi yake hii hata hivyo utafiti huu ingawa nayo inahusu kasida kama ulivyo utafiti huu lakini haikugusia hata kidogo ulinganishi wala mabadiliko, wakati utafiti huu utagusia ulinganishi wa kasida za dufu za zamani na sasa yaani kuna namna gani kasida za Kiswahili zinavyobadilika kutoka zamani hadi sasa katika vipengele vyake vya fani mbali mbali.

Zahrali (2012) ameangalia muonekano wa mwanamke katika kasida za kabla ya Uislamu, kwa kutumia mifano ya mashairi kutoka katika Maulid katika ambapo aligundua kuwa mwanamke katika kasida hizo alikuwa na muonekano tofauti. Mwanamke alionekana kama kiumbe aliyekamilika hasa kutokana na maumbile yake. Aidha, mwanamke alionekana kuwa ni mke mwenye mapenzi kwa mume, na vilevile alionekana kuwa ni mtumishi au ni mtumwa. Kazi yake kwa kiasi kikubwa haikushabihiana na utafiti wetu ambapo sisi tumezingatia ulinganishi wa kasida za zamani na sasa jambo ambalo litaonesha mabadiliko yaliyojitokeza katika kasida hizo.

Pia, Sharifu (2018) ametafiti nafasi ya kasida za Kiswahili katika kumtetea mwanamke Zanzibar. Aidha mtafiti huyu alikusanya kasida mbali mbali kutoka katika madrasa tofauti zilizopo katika mkoa wa Mjini Magharibi na kuchunguza mashairi ya kasida hizo jinsi yanavyomtetea mwanamke. Katika utafiti wake alibaini kuwa Kasida zina maudhui ambayo hutumika kwa lengo la kumtetea mwanamke na kumuonesha kama mtu muhimu katika ustawi na maendeleo ya jamii. Utafiti wa Sharifu (ameshatajwa) umetusaidia kupata uelewa wa jumla kuhusu nafasi ya kasida katika kumsaiwiri mwanamke na katika utafiti wetu tunaangalia namna mtindo unavyotumika katika kujenga dhamira katika kasida. 

2.5
Mkabala wa nadharia

Utafiti huu uliongozwa na nadharia ya mwitiko wa msomaji na Umitindo.

2.5.1 
Nadharia ya Mwitiko wa Msomaji

Nadharia ya Mwitiko wa Msomaji Njogu na Wafula (2007) wanaeleza kuwa nadharia ya Mwitiko wa Msomaji ambayo jina lake jengine ni nadharia ya Upokezi husisitiza nguvu za msomaji. Nadharia hiyo pia inahusu mabadiliko ya jumla ya umakinikaji kutoka kwa mwandishi na kazi yake kwenda kwa matini na msomaji. Nadharia ya Mwitiko wa Msomaji inaakisi mabadiliko ya mbinu katika historia ya fasihi na ilizingatiwa kama jibu kwa jamii, wanazuoni na maendeleo ya fasihi huko Ujerumani Magharibi mwishoni mwa miaka ya 1960. Njogu na Wafula (ktj) wanaendelea kufafanua kuwa Wanaitifaki wa nadharia hii wanashikilia kwamba msomaji au mpokeaji huipa maana kazi ya fasihi kutokana na uzoefu wake wa maisha. Kwa hivyo, nadharia ya Mwitiko wa Msomaji hufasili fasihi kama mchakato wa namna msomaji na msanii wanavyoathiriana. Uzoefu wa maisha wa msomaji unaweza kutoa tafsiri tafauti kwa kazi ya fasihi kutoka msomaji mmoja na mwengine. Nadharia hiyo inamlazimisha msomaji kuipa maana kazi ya fasihi kutokana na uzoefu wa maisha yake. pia inalazimisha kuwa na mfanano wa mazingira baina ya mtunzi na msomaji wa kazi ya fasihi husika. Husemwa kwamba ina mapungufu kwa sababu inaifanya kazi ya Fasihi kutokuwa na maana mpaka pale inapoingia mikononi mwa msomaji. Kwa mantiki hiyo, msomaji asiyekuwa makini anaweza kuipa kazi husika maana finyu.

Njogu na Wafula (2007) wanaweka wazi kuwa Nadharia ya Mwitiko wa Msomaji iliasisiwa na wahakiki wa Kijerumani mwishoni mwa miaka ya 1960. Miongoni 34 mwa waasisi hao ni Robert C. Holub, Hans Robert Jauss na Wolfagang Isser. Waasisi hawa ni Wajerumani, wanaamini kuwa kazi ya fasihi inapaswa kutazamwa kwa kulingana na mila, desturi na utamaduni wa msomaji. Kwasababu msomaji ana uhuru wa kutafsiri kama aonavyo kutokana na uzoefu wake, na si kutokana na uzoefu wa muandishi. Wananadharia hawa wanaweza kuwekwa katika matapo matatu ambayo ni: i) Wale wanaoangazia kwenye tajriba za kipekee za msomaji. Hawa ni pamoja na C.C. Lewis, (1961), Stanley Fish (1967), na Normana Holland (1968), ii) Wale wanaofanya majaribio ya kisaikolojia kwa kikundi maalumu cha wasomaji. Hawa ni Reuven Tsur, Richarad Gerring, David Miall na Donald Kuiken iii) Wale wanaochukulia wasomaji wote wa kazi ya fasihi wataipokea kwa njia iliyosawa. Hata hivyo, Stanley Fish (ktj) anadai kwamba sanaa ya maneno haichanganuliwi kwa kutumia mikakati ya jaribio la kisayansi. Anayefanya jaribio la kisayansi huweka mpaka wa kihisia na kimawazo kati ya nafsi yake na jambo linalomshughulisha. Wananadharia hao wanaeleza kuwa kazi ya fasihi inajikita katika ishara na taswira. Kutokana na ishara na taswira hizo matini za kifasihi huwa hazina maana moja bali zinakuwa na maana zaidi ya moja. Msingi mkuu wa nadharia hii ni kwamba kazi yoyote ya sanaa hurejelea kazi inayosomwa kwa tafsiri ili ithibitishwe kuwa kazi hiyo inaafikiana na yale yanayokumbukwa na msomaji wa kazi ya fasihi. Aidha, hubainisha jinsi miktadha ya matini isiyohusiana moja kwa moja na maandishi inavyoweza kuhusishwa na kutangamanishwa na msomaji.

Njogu na Wafula (2007) wanasema wananadharia ya Mwitiko wa msomaji huuliza maswali ambayo kwayo misingi ya nadharia hii imejiegemeza. Maswali hayo ni kama haya yafuatayo: i) Kuna uwiano wowote kati ya maana inayosomwa na jinsi msomaji anavyoihakiki? ii) Je, kila kazi ya fasihi ina maana kufuatana na msomaji binafsi na namna anavyoichukulia? iii) Kuna wasomaji ambao husoma na kufasiri kazi za fasihi vizuri zaidi kuliko wasomaji wengine. iv) Msomaji hutumia vigezo gani kujijulisha iwapo mawazo yake juu ya kazi fulani yanafaa au hayafai? Kwa mnasaba wa mada ya utafiti, nadharia ya Mwitiko wa Msomaji ni muhimu sana. Sababu kuu ya kuteua nadharia hii ni kwamba, imemsaidia sana mtafiti kuweza kuhakiki na kutumia uzoefu wa taaluma aliyonayo katika kubainisha kasida za dufu za Kiislamu ambalo ni lengo mahususi la kwanza na kuchambua jinsi mitindo ya kasida za dufu za Kiislamu zinavyoibua dhamira ambalo ni lengo mahususi la tatu.

2.5.2 
Nadharia ya Umitindo 

Murumba (2013) anaeleza kuwa mwasisi wa Nadharia ya Umitindo ni Geoffrey Leech (1969) ambaye alipokuwa akiandika tasnifuyake ya uzamili, alipenda lugha ya fasihi, ambayo kwayo aliandika makala mbili, mnamo mwaka 1965 na mwaka 1966. 18 Kwa mara ya kwanza, hapo isimu ya lugha ilihusishwa na usomaji/ufundishaji wa lugha ya fasihi. Mtazamo huu ulizua kutokuelewana baina ya wasomi wa fasihi na wa isimu. Ni wakati huu ambapo Leech alionelea mwafaka upatikane baina ya mitazamo – husika miwili; yaani ule wa kiisimu na ule wa kifasihi. Kutokana na maoni ya wanaisimu na wahakiki walioshikilia kuwa taaluma mbili hizi; uhakki wa kifasihi na kazi za kiisimu hutafautiana na kuwa hazina uhusiano wowote, Leech alipata motisha wa kuandika kitabu chake, A Linguistic Guide to English Poetry (1969), ambacho kilionesha suala la mitindo katika kuchanganua matini za kifasihi. Murumba (2013), akimnukuu Leech (1969) anasema kuwa umitindo kama taaluma katika uwanja wa fasihi, inafungamanisha uhakiki wa kifasihi na kiisimu ingawa haijisimamii kivyake. Msamiati mpana wa kimsingi wa uhakiki wa kifasihi kama vile; sitiari, taswira, kinyume, kinaya/ kejeli, usambamba na jazanda hauwezi kufafanuliwa bila ya kurejelea dhana za kiisimu. 

Kwa hiyo, kama msingi wa kutumia taaluma za kifasihi na za kiisimu, umitindo ni uwanja ambamo masuala ya kushughulikiwa. Kulingana na Leech (ktj), malengo ya stadi za umitindo ni fasihi pamoja na maumbo mengine ya matini zilizoandikwa katika nyanja za matangazo ya biashara, utamaduni, siasa au dini. Kwamba, umitindo pia hujaribu kubainisha kanuni za kuelezea uteuzi mahsusi unaofanywa na wahusika katika matumizi yao ya lugha kuhusu mambo ya kijamii, utoaji na upokeaji wa maana, uhakiki wa kidiskosi na wa kifasihi. 19 Sifa nyingine za umitindo alizozitaja Leech (ktj) ni pamoja na matumizi ya dayalojia au mazungumzo yanayohusisha lafudhi za kimaeneo na lahaja za wazungumzaji, lugha elezi na sarufi kama sauti, urefu wa sentensi na rejesta. Umitindo huweza kutumiwa kubainisha uhusiano uliopo baina ya umbo na athari zake katika kiwango fulani cha lugha. Akizungumzia lugha katka Fasihi, Leech (ktj) anasema kuwa, athari ya matini yoyote ile huamuliwa kwa kiasi kikubwa na mtindo. Kwamba, mtindo ni njia na jinsi lugha inavyotumiwa, nao mtindo haujabanwa tu katika fasihi, ila ni sehemu ya usemi wowote ule kwa sababu katika kila muktadha, msemaji huchagua jinsi ya kuzungumza. Kwa muhtasari, nadharia ua Umitindo hutmiwa kurejelea mkabala wa uchanganuzi wa matini za kifasihi kwa kuchunguza mtindo kwa njia ya kisayansi. Kwa kufata misingi na taratibu za kitaaluma na huweza kuelezwa kama na nadharia iliyo katikati ya fasihi na isimu. 

Kimsingi, nadharia hii ina mwelekeo wa kifani na inadhamiria kuchunguza mtindo wa kinachosemwa (maudhui) na jinsi kinavyosemwa (fani). Nadharia ya Umitindo imepitia hatua kadhaa kufika sasa. Wamitila (2003) anasema dhana hii hutumiwa kurejelea taaluma inayohusu uchunguzi wa lugha na matukio mbali mbali katika kazi za kifasihi. Umitindo huweza kuhusisha uchunguzi wa sifa za kimtindo zinazojitokeza katika kazi fulani na zinazomtambulisha mwandishi anayehusika. Nadharia ya Umitindo imepitia katika viwango kadhaa. Leech (1969) ameoredhesha aina kadhaa za ukiushi wa kaida za matumizi ya lugha ambao hutokea katika mtindo wa kazi za kifashi. Viwango hivyo vya ukiushi ni; ukiushi wa kimsamiati, ukiushi wa kisarufi, ukiushi wa kilahaja, ukishi wa sajili/rejesta, ukiushi wa kifonolojia, ukiushi wa kimaandishi/kigrafolojia, ukiushi wa kimapisi/kihistoriana ukiushi wa kisemantiki. 

Wamitila (2008) anamnukuu Simpson (2004), akivielezea vipengele vinavyofaa kuchunguzwa katika kazi za kifasihi na mhakiki ambaye anatumia mwelekeo wa kihakiki wa mitindo. Vipengele hivyo ni lugha za kitamathali na mtindo, uteuzi na mtindo, sarufi na mtindo, usimulizi na mtindo, uchimuzi na mtindo, itikadi, mtazamo na mtindo; muwala, mshikamano na mtindo, mazungumzo na mbinu za uwasilishaji usemi na mawazo. Nadharia ya umitindo imetumika katika kuchambua lengo mahususi la pili la utafiti huu. 

2.6 
Hitimisho

Katika sura hii mtafiti amefanya uhakiki na uchambuzi wa kina wa vipengele muhimu ambavyo vimejitokeza katika sura husika. Vipengele vilivyohakikiwa ni pamoja na ufafanuzi wa istilahi mbalimbali, mapitio ya kazi tangulizi kuhusu mtindo na dhamira katika katika kasida za dufu za Kiislamu mapitio ya kazi tangulizi kuhusu kasida. Mbali na hayo uchambuzi kuhusu nadharia umezingatiwa vyema. Nadharia ya Umitindo pamoja na Mwitiko wa Msomaji ndizo zilizowasilishwa katika sura hii na ndizo zilizotumika katika uchambuzi wa data. 
SURA YA TATU

MBINU ZA UTAFITI

3.1 
Utangulizi

Sura hii imewasilisha njia za utafiti zilizotumika katika kukusanya na kuchambua data. Mbinu za utafiti hubainisha njia zitakazotumika katika mchakato wa utafiti. Njia hizo huonesha namna mtafiti alivyokusanya, alivyochambua na kuwasilisha data kwa kuziandikia taarifa ya utafiti (Kombo na Tromp, 2006). Sura hii imewasilisha eneo la utafiti, usanifu wa utafiti, vyanzo vya data, watafitiwa, mbinu za ukusanyaji data, uchambuzi wa data na kuaminika kwa data. 

3.2 
Eneo la Utafiti

Eneo la utafiti ni pahala ambapo mtafiti amekusudia kwenda au kutumia katika kukusanya data za utafiti (Mligo, 2012). Eneo la utafiti huu ni mkoa wa Mjini Magharibi wilaya ya mjini. Eneo hili limeteuliwa kwa sababu katika wilaya hii ndipo mahali penye historia nzuri ya kasida kutokana na kuwepo kwa madrasa nyingi. 

3.3 
Usanifu wa Utafiti

Usanifu wa utafiti ni mpangilio unaoonesha sura nzima ya uchunguzi unavyopaswa kufanyika kuanzia katika hatua ya ukusanyaji wa data mpaka hatua za uandishi wa taarifa ya utafiti (Kothari, 2008). Mpango huo huonesha kuwa utafiti unaohusika utakuwa ni wa namna gani na jinsi data zitakavyokusanywa. Mbinu ya uchunguzi kifani imetumika katika utafiti huu. Mbinu hii humpa fursa mtafiti kuteua eneo mahsusi aliloshughulikia katika utafiti wake. Uchunguzi kifani katika utafiti huu ni mkoa wa Mjini Magharibi katika Wilaya ya Mjini Unguja. Uteuzi huo ulimwezesha mtafiti kupata na kutumia muda muafaka wa kukusanya data nyingi za kutosha kukamilisha utafiti wake.

3.4 
Vyanzo vya Data

Data za msingi katika utafiti huu zimekusanywa kutoka katika mkoa wa Mjini Magharibi katika wilaya ya mjini Unguja kupitia madrasa zilizoteuliwa. Data za msingi ni zile ambazo hazijawahi kukusanywa na mtu mwingine kwa wakati huo. 

3.5 
Walengwa wa Utafiti
Walengwa hutazamwa kama washiriki wote, binafsi au kundi ambalo mtafiti hulitumia kwenye utafiti wake. Walengwa ni sehemu ya watu au vitu vinavyotarajiwa kumpatia mtafiti data za utafiti ili aweze kutimiza malengo mahsusi ya utafiti anaokusudia. Katika utafiti huu, kundi lengwa  ni watunzi, walimu wa kasida katika madrasa, wanafunzi  na  wapenzi  wa  kasida  (wanawake na wanaume) katika Mkoa wa Mjini magharibi, ndani ya wilaya ya mjini. 

3.6 
Sampuli na Usampulishaji

Kothari (2008) anasema kuwa sampuli ni wawakilishi au viwakilishi vya watafitiwa kutoka katika kundi kubwa. Sampuli ni mchakato wa kuchagua kikundi cha vitu au watu ili kitumike katika utafiti kama kiwakilishi cha kundi lolote linalotafitiwa ili kutoa data za utafiti.

Utafiti huu umetumia mbinu ya madhumuni maalumu katika kupata sampuli yake. Uteuzi wenye madhumuni maalumu, sampuli huteuliwa kutegemea vigezo vinavyohusiana na maswali ya utafiti kuliko kigezo cha nasibu au kubahatisha. Katika utafiti huu, mbinu ya usampulishaji lengwa ilitumika kuteua madrasa za Madrasatul swifat Nabii iliopo Kilimani, madrasa Siraja Munira iliyopo Mkele, Tarbiya iliyopo Mfererji wa Wima na Sababi muhajirina iliyopo mikunguni. Mtafiti alitumia mbinu ya usampulishaji lengwa kupata watafitiwa ambao walimpatia data kutoka katika madrasa zilizoteuliwa.
3.7 
Mbinu za kukusanya data

Mbinu ni njia ya kufanyia jambo kwa urahisi (BAKITA 2010). Mtafiti alitumia mbinu ya ushuhudiaji, mahojiano na kusikiliza.

3.7.1 
Mbinu ya mahojiano

Mbinu ya usaili au mahojiano ilitumika katika utafiti huu ili kupata data za msingi za utafiti. Kombo na Tromp (2006) wanasema mahojiano ni mbinu ya ukusanyaji data kwa njia ya mazungumzo ya moja kwa moja baina ya mtafiti na mtafitiwa. Kothari (2008) anabainisha kuwa njia ya usaili huwepesisha upatikanaji wa data kwa kuwa inawajumuisha wanaojua kusoma na wasiojua kusoma. Aidha, husaidia kupata data muhimu zaidi kwa kuwa hutoa fursa zaidi kwa mtafiti kuuliza masuali ya ziada. Mahojiano yalifanyika kwa Watunzi, walimu, wanafunzi na wapenzi wenye kuzifahamu kasida kutoka katika madrasa teule. 

3.7.2 
Mbinu ya ushuhudiaji

Ushuhudiaji ni mbinu mojawapo ya ukusanyaji wa data ambayo mtafiti aliitumia katika utafiti huu. Katika njia hii mtafiti hulazimika kwenda katika eneo husika na kushuhudia kile anachokitafiti (Mulokozi, 2010). Njia hii ilitumika kwa kuhudhuria katika baadhi ya sehemu ambazo ni madrasa zinasomwa kasida hizo. Sehemu hizi mtafiti alichunguza namna mitindo ya kasida za dufua za kiislam zinavyojitokea ili kuibua maudhui mbalimbali ‘Hivyo mtafiti kupitia mbinu hii alishuhudia kuona matendo ambayo yalifanyika katika madrasa hizo kama inavoonekana katika viambatanisho alivyoviweka katika kazi yake hii.

3.7.3 
Usikiliza

Usikilizaji ni mbinu mojawapo ya ukusanyaji wa data ambayo mtafiti aliitumia katika utafiti huu. Katika njia hii mtafiti hulazimika kwenda katika eneo husika na kusikiliza kile anachokitafiti (Mulokozi, 2010). Njia hii ilitumika kwa kuhudhuria katika baadhi ya sehemu ambazo ni madrasa zinasomwa kasida hizo. Sehemu hizi mtafiti alichunguza namna mitindo ya kasida za dufua za kiislam zinavyojitokea ili kuibua maudhui mbalimbali ‘Hivyo mtafiti kupitia mbinu hii alihuhudia kuona matendo na kusikiliza kasida zilizoimbwa katika madrasa hizo kama inavoonekana katika viambatanisho alivyoviweka katika kazi yake hii.

3.8 
Uchambuzi wa Data

Uchambuzi wa data ni kitendo cha kupangilia taarifa kwa namna ambayo data zilizopatikana husaidia kujibu maswali ya utafiti (Kothari, 2008). Uchambuzi wa data hufanywa kwa kuongozwa na mbinu zinazokubaliwa na kufaa kwa ajili ya kazi inayoshughulikiwa. Uchambuzi wa data humrahisishia mtafiti kuelewa mantiki ya kazi inayochunguzwa. Baada ya kukamilika kwa zoezi la ukusanyaji wa data zilizopaswa, mtafiti hutakiwa kuzichambua, kuzijadili na kuziwasilisha kwa utaratibu mahsusi. Kwa msingi huo, uchambuzi wa data ni hatua muhimu katika kutimiza malengo ya utafiti. Mbinu ya kimaelezo na mkabala wa kidhamira zilitumika katika uchambuzi wa data katika utafiti huu.

3.9 
Mbinu ya Kimaelezo

Uchambuzi wa data katika utafiti huu uliongozwa na mbinu ya uchambuzi wa kimaelezo. Mbinu hii hutumika kuchambua data kwa mfumo wa maelezo bila kufuata taratibu za kitakwimu (Kombo na Tromp, 2006). Mbinu ya kimaelezo humruhusu na kumpa fursa mtafiti kuvielewa vipengele vinavyoshughulikiwa katika kazi inayochunguzwa. Katika utafiti huu, mtafiti alipata fursa ya kuzichunguza mitindo ya kasida ilivyojitokeza pia kuona jinsi mitindo hiyo inavyoweza kuibua maudhui kwa undani kwa kuzingatia malengo mahsusi ya utafiti. Data zilikusanywa na kubainishwa katika makundi kulingana na malengo mahsusi. Hatua ya mwisho ilikuwa ni kuzijadili na kuziwasilisha data za utafiti uliofanyika kwa kuzitolea maelezo ya kina.

3.9.1 
Mkabala wa Kidhamira

Mkabala wa kidhamira hutumika kuhakiki kazi za fasihi. Mkabala huu hutumika kuichambua kazi ya fasihi kwa kuzingatia hatua kuu nne (Kombo na Tromp, 2006). Hatua ya kwanza, ni kukusanya data zilizolengwa. Pili, kuoanisha mada na data zinazohusika. Tatu, kupangilia data kimantiki kwa kuhusianisha dhamira kuu na dhamira ndogo ndogo. Nne, kuandaa vipengele vilivyozingatiwa katika uchambuzi wa data. Ili kukamilisha malengo ya utafiti uliofanyika, mtafiti alizingatia hatua zote nne za mbinu ya uchambuzi wa kidhamira. Katika hatua ya kwanza na ya pili, data za utafiti zilikusanywa na kuoanishwa na mada ya utafiti. Hatua ya tatu, data zilipangwa ili uchambuzi ulingane na malengo mahsusi ya utafiti. Hatua ya nne, uchambuzi wa data ulifanyika kwa namna iliyokamilisha malengo ya utafiti. Machapisho yaliyopitiwa yalinukuliwa pale ilipobidi ili kuthibitisha na kujaziliza uchambuzi wa data za msingi na nadharia.

3.10 
Usahihi, kuaminika na maadili ya Utafiti

Katika sehemu hii imewafafanua vipengele vya usahihi, kuaminika na maadili ya utafiti kama ifuatavyo:

3.10.1 
Usahihi wa Utafiti

Usahihi wa mbinu za kukusanyia data ni utaratibu unaowezesha kupatikana kwa data sahihi na za kuaminika za utafiti. Usahihi wa data katika utafiti huu ulihakikishwa kwa kutumia mbinu ya kushiriki, mahojiano na upitiaji wa nyaraka. Katika uchambuzi wa data, mkabala wa kimaelezo ndio uliotumika. Usahihi wa mbinu hizi unatokana na ukweli kuwa upungufu wa kila moja unakamilishwa na ubora wa mbinu nyengine. Vile vile, usahihi wa mbinu na nadharia za uhakiki wa fasihi zilizotumika katika utafiti huu zilijadiliwa katika mjadala baina ya mtafiti na msimamizi wake. 

3.10.2
 Kuaminika kwa Data za Utafiti

Kuaminika kwa data za utafiti kunatokana na uwezo wa mbinu za utafiti kutoa matokeo yale yale ya utafiti unaporudiwa kwa kutumia mbinu zile zile (Kothari, 2008). Kuaminika kwa data kunajitokeza pale ambapo kunakuwa na uhusiano ama ulingano katika taarifa zinazotolewa na watu wale wale kwa muda tofauti. Katika utafiti huu, kuaminika kwa data kulihakikishwa kwa kutumia nadharia ya umitindo pamoja na nadharia ya muitiko wa msomaji ili kuweza kukamilisha data husika 

3.10.3 
Maadili ya Utafiti

Miongoni mwa vitu muhimu vinavyopasa kuzingatiwa na mtafiti yoyote ni maadili ya utafiti (Kumar, 1999), akinukuliwa na (Omary, 2015). Vipengele vinavyohusika katika maadili ya utafiti ni kuomba na kupewa kibali cha kufanyia utafiti na kutunza siri za taarifa, ridhaa ya watafitiwa pamoja na uchukuaji wa picha yalizingatiwa kikamilifu. Uzingativu wa vipengele hivi huufanya utafiti kutoa matokeo sahihi ya utafiti husika na kuweza kuaminiwa kitaaluma kwa kuyazingatia maadili hayo kabla na baada ya kukusanya data. Katika kuhakikisha kwamba utafiti huu unatoa matokeo stahiki tulizingatia vipengele vyote vya maadili ya utafiti tulivyovitaja sehemu hii.
3.11 
Hitimisho

Katika sura hii, mbinu za utafiti zimewasilishwa. Baadhi ya vipengele vilivyoshughulikiwa katika sehemu hii ni eneo la utafiti, usanifu wa utafiti, vyanzo vya data, watafitiwa, mbinu za ukusanyaji wa data, mbinu za uchambuzi wa data, kuaminika kwa data, usahihi wa data na maadili utafiti. Mbinu hizo zilimuongoza mchunguzi katika mchakato mzima wa utafiti uliokwishafanyika. Mbinu hizo zilitegemeana na kukamilishana katika hatua zote za ukusanyaji, uchambuzi, uhakiki na mjadala wa data uliofanyika katika sura ya nne ya tano na ya sita.

SURA YA NNE

KUBAINISHA MITINDO YA KASIDA ZA DUFU ZA KIISLAMU KATIKA MADRASA TEULE

4.1 
Utangulizi

Sura hii inahusu uwasilishaji na ufafanuzi wa data zilizotumika katika tasinifu hii. Uwasilishaji wa data ni jinsi ya kuzipanga data ili ziweze kueleweka vizuri (Charles, 1995). Uchambuzi na uwasilishaji wa data ni hatua muhimu katika kazi yoyote ya utafiti. Katika hatua hii, mtafiti huwasilisha taarifa zilizokusanywa na kuzifanyia upembuzi wa kina kwa kuzingatia malengo mahsusi yaliyokusudiwa katika utafiti wake. Katika tasinifu hii, mjadala na uwasilishaji wa data ulizingatia mada na malengo mahsusi ya tasinifu hii. Data zilizopatikana ziliwasilishwa katika sura hii kulingana na lengo la kwanza mahsusi la utafiti huu. 

4.2 
Uwasilishaji wa Data

Sura hii imeshughulikia lengo la kwanza linalohusu kufafanua mitindo ya kasida za dufu za kiislamu katika madrasa teule. Katika kubainisha kasida hizi mtafiti ataanza kubainisha kasida ambazo zilikuwa zikisomwa katika madrasa teule. Baadhi ya kasida zimeshapotea ama baadhi yake zimefanyiwa maboresho na kuingizwa katika mitindo mipya inayokwenda na wakati wa sasa kama hivi ifuatavyo:

4.2.1 
Allahuma Swali

Kasida hii ya ALLAHUMMA SWALI ndiyo kasida ambayo huwa inasomwa mwanzo wakati wamaulidi kwani ndio kifunguo cha kuswalia Mtume katika kipindi kile ambacho kasida zilizingatia kumswalia na kumpwekesha mtume pamoja na utukufu wake. Kasida hii ipo kama ifuatyavyo;

Allahumma swali ala Muhammad ya Rabbi swali Alaihi wa swali 

Tumwa mkaramu amesha dhihiri

Nuru ya dhalamu khairul bashari 

Tumwa ni mzuri umbo na tabia 

Jashole ambari hirmisikia 

Tumwa kazaliwa twayyiban dahima 

Wanja ametiwa machoni yakina 

Kazaliwa Makka nchi ya shirafu 

Mji wa Baraka na umaarufu 

Kutokana na vyanzo mbali mbali vya utafiti huu wamethibitisha kuwa maulidi ya barazanji ndiyo yaliyo kuwa chanzo cha kasida nyingi za zamani. Hivyokasida hii ya ALLAHUMMA SWALI ni kasida iliyotolewa ndani ya kitabu hicho ila imetafsiriwa na kuwa kwenye lugha ya Kiswahili ili kufikisha ujumbe uliokusudiwa kwa jamii husika. 

4.2.2 
Uso wa Mtume 

Uso wa Mtume kama juwa hili anga lake 

Linapotokana na humo usoni mwake 

Linapambanuwa hiyo nuru ya wajihi wake 

Usiku mtukufu ulo bora kwa anga je

Siku alozawa    Mtume katika dini 

Ilikuwa furaha    kubwa mno mbinguni na chini 

Tangu mchanawe   Jumatatu hata na jioni 

Nani kama yeye   kumzawa tumwa hashima 

Siku alopewa na kupata nyingi fakharia 

Binti wahabu kumzawa tumwa nabia 

Fakhari ambayo wasopewa wanawake pia 

Nani kama yeye kmzawa tumwa nabia  

Linukishe vyema ya ilahi mola raufu 

Kaburi la bwana lizidishie harufu 

Kila kinukiacho uzuri na utukufu

Nazo ni rehema   na salamu za tumwa hashima 

Chanzo cha kasida hii kitabu cha barazanji pamoja na baadhi watafitiwa Almadratul Swaifat nabii iliyopo kilimani Zanzibar. Kasida hii ya uso wa Mtume ni kasida maarufu sana katika sherehe za maulid kwani ndio kasida ambayo ilikuwa ikisomwa wakati wa kumswalia Mtume katika kisimamo cha kumswalia Mtume mara baada ya kusomwa mlango wa  nne ambao kwa utaratibu wa maulid hayo ndio mlango wa kumswalia Mtume. Hivyo waumini husimama kwa unyenyekevu mkubwa na kusoma kaswida hiyo. 

4.2.3 
Swali Leo

Kasida hii ya swali leo ilikuwa ikisomwa katika maulid kwa lengo la kuwanasihi waumini waliofika katika shughuli husika kutokana na maudhui ambayo yanapatikana katika kasida hii. Hivyo kasida hii husomwa wakati wowote na haina wakati maalumu kama kasida za mwanzo zilizo tangulia kama ifuatavyo:

KIITIKIO

Aaamina ya rabbi amina 

Swali leo baba 

Swali leo mama 

Kesho kesho kila siku kesho kiama 

Baba na mama jinsi gani mnajidharau

Amri ya bwana sala tano mnazihau

Huu ulimwengu islamu unahururika 

Siku ya kiama hasara itatufika 

Swali leo baba swali leo mama kesho kesho kila siku kesho kiama  

Ewe dada yangu usiringe kwa uzuri wako  

Kanzu yako ndefu na viatu miguuni mwako

Utabaki nayo sanda na ubao wako 

Utabaki wewe na mchanga na mchnga na amali yako 

Na hasa vijana kina kaka mnahadaika 

Baba na mama ibilisi anawatikisa 

Wangapi watoto wadogo wanaotuoka 

Kila chenye roho mauti yatamfika 

Swali leo baba swali leo mama kila siku kesho kesho kesho kiama 

Allahu allahu allahu allaaa

Adhabu ya kaburini moyo ushike yakini 

Kuna chatu pima kumi atakuzonga mwilini 

Swala tano zipokee kampe akupendae 

Akhera akupokee upate kukaa naeeee

Kasida hii chanzo chke ni almadrasautul tarbiyatul lislamia iliyopo Mfereji wa Wima Zanzibar. Kasida hii inawasisitiza waislamu kuswali swala tano na kwamba mauti yapo wakatriti wowote na kiyama kipo karibu. Na mauti hayachagui mkubwa wala mdogo hivyo ni bora kusimamisha swala kwani adhabu za kaburini ni ngumu kwa atakaye acha swala. Kasida hii inaendelea kusisitiza kuwa atakaye swali leo kesho ataishi maisha ya raha akhera. 

4.2.4 
Amina Kalea

Kasida hii ya Amina kalea nayo ni kasida miongoni mwa kasida ambazo zina maudhui ya uzao wa mtume pamoja sifa zake kwa ujumla hivyo ilikuwa husomwa katika shughuli hizo za maulid ya dufu kama ifuatavyo:

KIITIKIO

Amina kalea mimba yake mwenyewe pekee 

Na majonzi mengi na huzuni za mume wake  

Na masikitilo afikiri kijana chake 

Atapozaliwa ataitwa mwana yatima 

Amina kapewa kikombeni maji ya kunywa 

Maji kwa weupe yanashinda hata maziwa 

Tamu si sukari si asali wala haluwa

Hiyo ni zawadi inatoka kwake karima 

Baada ya kunywa maji hayo mwana Amina 

Aliiona mambo yamejaa kila namana 

Kumbe ni mtume matumboni hatakina 

Mwezi umetimu wa kuzawa mtoto mwema 

Baada ya muda bi Amina ulimuuma 

Mara aliona amezawa mtoto mwema 

Macho waziwazi asilani hakuyafumba 

Na alhamdu waziwazi akaisoma akaisoma akaisomaaaa

Kasida hii chnzo chake ni almadratul tarbiyatullislamia ilyopo mfereji wa wima Zanzibar. Mwandishi wa kasida hii anaonesha jinsi uwezo wa Allah ulivyomkubwa. Bi Amina alibarikiwa kuzaa mtoto mwema mwenye hekima na busara nyingi alizotukiwa na Mola. Bi Amina alikuwa na mawazo mengi kuhusu jinsi atakavyolea mimba na mtoto atakapozaliwa kwani mumewe alifariki ilhali yeye bado ni mjamzito lakini Allah almtendea miujiza na akajifungua mtoto mwema na daadae kupewa utume na kuwaongoza waislam wote duniani. 

4.2.5
 Mwanadamu Sikia

Kasida hii ni kasida ambayo ilikuwa ikisomwa katika dufu ambayo ina maudhui ya kumwasa mwanadamu namna ya kujitambua lakini pia kumuenzi mama yake mzazi ikiwa ni amri ya Mwenyezi Mungu pamoja na kutambua thamani ya mzazi wake huyo. Mwandishi wa kasida hii anasema:

Umekulia tumboni

Miezi tisa yakini

Huoni huonekani 

Wangoja pakutokea 

Umekulia tumboni 

Udhaifu masikini 

Uchafu mwingi mwilini 

Huwizi hata kulia 

Ukawatia huruma 

Wazazi baba na mama 

Hata ukiwa yatima 

Hukosi wa kukulea 

Uwe mshika ibada 

Uifganye ndio ada 

Utaepukwa na shida 

Na kheri kukujalia 

Kasida hii ya mwanadamu sikia chanzo chake ni a Almadrasatul Swifat Nabii iliopo kilimani Zanzibar. Mwanadam imeikumbushwa kuwa akumbuke alikotokea si kwa kuwa ameshajitambua ndio anawadharau wazazi wake ambao wamemlea toka akiwa tumboni hadi amekuwa na uelewa wa kijitambua na kujisimamia yeye mwemyewe. 

4.2.6 
Owa Ndugu Yangu Owa

Kasida hii ya oa ndugu yangu oa nayo ni kasida ya dufu ambayo ilikuwa ikisomwa kwenye shughuli mbali mbali hasa za harusi kwa lengo la kuhamasisha wengine nao kufuata mwenendo wa Mtume (S. A. W) kama tujuwavyo kuwa ndoa ni sunna kubwa kwa waislamu. Kasida hii inasema:

Owa ndugu yangu owa 

Kama ilivyo sharia 

Mume kafunga ndowa 

Na mahari akatowa 

Ya rabi tupokelee 

Duwa zetu waumini 

Baraka uwajazie 

Za nje hata za ndani 

Kwa Baraka za Mitume 

Anbiyah na mursalin

Pasiwe kwenda kinyume 

Kuhusu na jambo hili 

Furaha leo furaha 

Tuishangirie ndoa 

Furaha leofuraha  

kaka etu ameowa 

Furaha leofuraha 

Dada etu kaolewa 

Tuwaombeeni duwa 

Waishi kwenye afiya

Kasida hii ya owa ndugu yangu owa chanzo chake niAlmadrasatgul SWIFAT NABII ilyopo kilimani Zanzibar.

4.2.7 
Rabi Tunaomba Kwako

Kasida hii ya rabi tunaomba kwako ni kasida abayo inamaudhui ya kuomba duwa kwa Mwezi Mungu ili kuongezewa unyenyekevu kwake wa kuntii yeye pamoja na kumtukuza mtume mtukufu ambayo ilikuwa husomwa kwenye dufu ili kuwapa waumini ujumbe wa imani nyoyoni mwao , kasida hiyo ipo kama ifuatavyo:

KIITIKIO

Rabi tunaomba kwako utupe hatima za kheri, tuwe na njema tamko za kumsifu mukhtari 

Tumtukuze kikweli kwa sifa zisizo sakili, alizopewa jalali Mtume wetu nabiya

Tumtukuze kikweli Kwa sifa zisizo sakili, alizopewa jalali Mtume wetu nabiya 

Nuru alipewa kushinda mionzi ya juwa 

Hakupunguziwa kungaa yeye nabiya 

Walihuzunika hao makafiri 

Ndipo wakataka kuanzisha shari

Walifanya uhasama na kumchukia Rasuli 

Wakazidi zao njama na kupinga zake kauli 

Kila anlilisema wakawa wanamkejrli 

NAkila yaso maana ndiyo waliyomtendeya 

Kasida hii ya Rabi tunaomba kwako uso wa Mtume chanzo chake ni uwandani kutoka Almadrasat Swifat Nnabii Kilimani Zanzibar.

4.2.8 
TAHALINA

Kasida hii ya tahalina ni kasida ya dufu ambayo ina maudhui ya kumsifu bibi harusi pamoja na bwana harusi ambayo huwa inaamsha mori kwa wachezaji wa dufu hilo wakati wa kuimbwa 

Kwake nayo ipo kama ifuatavyo:

KIITIKIO

Tahalina tahalina tahalina tahalina aaa

Tahalina tahalina tahalina tahalina 

Maburuki alaina 

Harusi jambo lakheri tahalina tahalina  

Kaliamuru jalali mabukruki alaina

Kaka etu ameowa tahalina tahalina 

Kama ilvyo sheriya maburuki alaina 

Ndowa ni nusu ya dini tahalina tahalina 

Katueleza manani maburuki alaina 

Wazazi wafurahika tahalina tahalina 

Ambo hili kufanyika maburuki alaina 

Kasida hii ya tahalina ni kasida maaru mno hapa visiwani hivyo vyuo vingi huwa vinaiimba kasida hii kwenye shughuli zao hivyo mtafiti ameikuta kasida hii katika vyuo mbali mbali kama vile Almadrasatuil Swifat NNabii ilyopo kilimani Zanzibar, Almadrasatul Tarbiyatul islamiya na Almadrasatul Shababi muharina ilyopo kibanda maiti Zanzibar. Kasida hii imeibua mtimdo wa tarbia katika uwandishi wake kama inavyoonekana kasida husika 

4.2.9 
Na Iwe Tetema 

Kasida hii ya naiwe tetema ni kasida maarufu pia katika uwanja huu wa dufu hapa visiwani Zanzibar nayo ina maudhui ya kumpongeza bibi harusi bwana harusi pamoja na wazazi wao kwa kutekelezwa kwa jambo hili/kasida hii ipo kama ifuatavyo:

KIITIKIO 

Harusi iyoo na iwe tetema

Vyema kufunga ndowa 

Yarabi salama 

Maharusi hongereni na iwe tetema 

Kufsnya nusu ya dini Yarabi salama 

Dada umepata bwana na iwe tetema 

Huyo umpende sana Yarabi salama 

Mama harusi hongera naiwe tetema 

Kwani leo unangara yarabi salama 

Tuwapongeze wazazi na iwe tetema 

Mwana kumpamalezi ya rabi salama 

Hongera baba na mama na iwe tetema 

Mwana kumtunza vyema Ya rabi salama

Kasida hii nayo ni maarufu sana na kwa mujibu wa utafiti huu mtafiti ameweza kuikuta kasida hii ndani ya madrasa nyingi hapa Zanzibar miongoni mwa madrasa hizo ni Almadrasatul Sirajaal munira ilyopo Mkele Zanzibar Almadrasatul swifat NNabii ilyopo kilimani pamoja Almadrasatul Shababi muhajirina zote zipio Zanzibar.kasida hii imeweza kuibua mtindo watakririri yaani urudiaji wa maneno kama inavyoonekana katika baadhi ya beti zake neno tetema limeweza kurejewa katika beti zote pamoja na neno na iwe salama hii inonesha wazi ya kwamba muandishi wa kasida hii amefaya mtindo huu wa takriri kuonekana kwa kiasi kikubwa katika kasida hii

4.2.10 
Nuru Ya Mtume

Kasida hii nuru ya mtume ni kasida ambayo ina maudhui ya mahusiano ya ndowa baina Mtume SAW pamoja na bibi Khadija AS jinsi bibi Khadija alivyovutiwa na mwenendo wa mtume huyo mara tu baada ya kumuona kasida hiyo ipo kama ifuatavyo,

Ilimngariya nur ya Mtume bi Khadija binti khuwailid 

Baadatu ya kumuon kijana mwema Muhammad 

Na shauku ilimuingia bi Khadija kufungandowa 

Na Mtume hakuka taa kapewa mahari kakamuowa 

Waumini tunaomba duwa tuufate mwendo wa Mtume 

Waliishi vyema na Mtume Bi Khadija binti khuwailid

Na watoto akamzaliya wake na waume ndani ya ndowa 

Empenda sana bwana wetu  bi khdija binti khuwailid 

Kwa hali na mali alijitowa ili bwana wetu kutulingania

Isilamu tuwe na umoja dini yake Allah kuilingania 

Kasida hii ni kasida ya dufu ambayo si maarufu sana ambayo ilkuwa katika miaka ya tisiini kwa mujibu wa mtafitiwa wa utafiti huu kutoka Almadrasatul Najah iliyopo kwa alamsha Zanzibar. Kasida hii imeibuwa mtindo wa tarbia ambao umeweza kuonesha muwala katika uwasilishaji wake kama mtafiti alivyoweza kuisikia wakati wa kukusanya data hizi

4.2.11 
Tumpendeni Mtume 

Kasida hii ya tumpendeni mtume ni kasida inayohamasisha mapenzi juu ya Mtume (s.a.w) wakati wa maulid ya dufu katika nyakati tofauti kasida huwa kama ifuatavyo 

Tumpendeni Mtume Mtume hashima 

Tumpendeni kwa tabia njema 

Wale wanaopinga haya Tunawaambia haya 

Kwani tabia njema Tunajifanyia

Yunamsifu hashima Kwamba ndio sunna

Aliokupa karima   Kwenye qur ana

Tunakemea kwasana Munayo yasema 

Hilo jambo sio jema Munalo tangazia

Vipi munatusakama   Kwamba tunazua 

Na aya zipo bayana Tunazopokea

Ilahi ya maulanana Tulinde jamia 

Sisi tutashikamana   Kuja mswalia 

Kasida hii chanzo chake ni al madrasatTARBIYATUL L ISLAMIA Iliopo Mfereji wa wima mjini unguja. Kasida hii imeweza kuibuwa mtindo wa tarbia ambao unaonekana katika beti zote za kasida hii  mtindo ambao umeweka muwala katika kuwaslishwa kwake 

4.2.12 
Mtume Hashima 

Kasida hii ya mtume hashima ni kasida ya dufu ambayo nayo husomwa wakati huo maulid yakiendelea ili kuwaaidhi waumini kuzidi kumpenda Mtumes, S.A.W kasida hii chanzo chake ni almadrasat qadiriailitopo a

KIITIKIO 

Wana Qadiria     tunafurahia 

Hii nuru njema    Kwa kutufikia 

Kiitikio hichi huwa kinasomwa mwanzoni kabla ya kuanza kusomwa zile beti za kasida hii ili kuleta mshawasha na hamasa kwa wale waliopo pale kwenye maulid ya dufu .kish hufuata beti za kasida hiyo kama ifuatavyo 

Habari adhima   habari adhima zimetufikia 

Mtume hashima   tuki mswalia 

Malaika wema, Wanamuabia 

Watu himahima, Wanakusalia

Hapo haashima, Kwa kufurahia 

Ibada adhima, Waisiolamia 

Humuomba mola, Wetu subuhana 

Kila la nakama, Kutuondolea 

Ilahi karima, Twakuelekea 

Yupe yalo mema, Waisilamia 

Utuweke pema, Siku ya kiama 

Jana tunaima kwenda kuingia

Chanzo cha kasida hii kama kinavyojionesha katika kiitikio chake kuwa ni AL MADRASAT QADIRIAilyopo Mfereji wima mjini unguja.

4.2.13 
Bwana wa Mabwana

Kasida hii ya bwana wa mabwana nayo ni kasida ya dufu ambayo nayo ilikuwa husomwa katika shughuli hiyo ya dufu kwa lengo la kuhamasisha waumini katika shughuli hio

Ni furaha kwetu,   wana Qadiria 

Kwa kuzawa wetu,   Mtume hashima

Bwana wa mabwana 


Tumekusanyika, kwa pamoya 

Kuja msifia, Hashimia

Kiongozi mwema 

Ametakasika,   na mabaya 

Wetu hashimia, ya namna 

Yaliyoenea 

Nuru imefika, Isilamu 

Tunashangiria, kila kona 

Tumeadhimia 

Ilahi rabuka, usodoa 

Tunatarajia, kumuona 

Wetu hashimia 

Kasida hii nayo chanzo chake ni Almadrasatul Qadiria Iliopo Mfereji wa wima mjini unguja.

4.2.13 
Amezaliwa Muhammad

Kasida hii ni miongoni mwa kassida hizi za dufu ambayo inae,ezea uzaa wa mtume  ambayo nayo husomwa wakati wa dufu likiendelea ili kutoa ujumbe huo kwa waumini. 

Mtume Muhammad amezaliwa 

Hii dunia kuweka kuweka sawa

Yote mabaya kuyakemea na kuyaondoa 

Yote matilaba yanayotokea 

Kwenye dunia tunajitakia 

Tukifuata alokwambia 

Takayopata yaliyo sawia

Tuhurumiane katuhusia 

Tusibaguane waisilamia 

Leo tuone yanayotokea 

Sisis wenyewe tunavyouona 

Tusidhulumu tusidhulumiane 

Wetu hashimu pia kausia 

Haya matamu tukifikiria

Tutafaulu mbele ya jalia 

Kasida hii chanzo chake ni uwandani ndani ya Almadrasat Qadiria iliopo Mereji wa wima mjini unguja.

4.2.15 
Amezaliwa Kutuhudumia

Kasida hii ni miongoni mwa kasida za dufu ambazo zinapatikana katika madrasa hii ya Qadiria nayo huisoma katika shughuli mbali mbali za dufu, kasida hii huanza na kiitikio kama ifuatavyo.

KIITIKIO

Mtume Muhammad amezaliwa 

Kutuhudumia 

Kiitikio hichi husomwa kabla ya kusomwa kwa beti za kasida hii, kisha huwa kinajirejea kila baada ya beti wakati wa usomaji kama ifuatavyo:

Na sira yake ukifatilia utalia  

Kwa huduma zake zilizo bora katuletea 

Msaada wake umesaidia 

Kwa umma wake kuwa sawia

Kwa nguvu zake ilahinmanani kumsaidia 

Na bidii yake yote duniani iliwaenea 

Na kiza chote kilipotea 

Na nuru yake ilituenea 

Na swahaba zake ilahi manani twawaombea 

Na ali zake na walo wema wote pamoya 

Ili pepo yake kwenda kuingia 

Tukiwa sote na Nabia 
Kasida hii chanzo chake ni Almadrasatul qadiria iliopo mfereji wa wima mjini Unguja.

4.2.16 
Kipenzi Aso Na Doa

Kasida hii ya kipenzi aso na doa ni kasida ya dufu iliyopatikana nyanjani katika chuo cha Almadrasat Swifat Nnabiyi iliopo kilimani mjini unguja 

Kikweli imetubidi moyoni kumpokea 

Huyu Mtume Muhammad kipenzi aso na doa 

Amefanya juhudi dini kutusogezea 

Amepigana jihadi ya dini kutuipangia 

Tumejawa na juhudi wana swifat Nabitya 

Kusoma kwa juhudi Siras yake hashimiya 

Manaswara Mayaudi chini yake wamekuwa 

Na hawakuwa na budi dini yake kuingia 

Waliuwa Mayahudi vitimbi kumfanyia 

Mtume Muhammad huzuni kumuingiya

Bali Ilahi wadudi faraja kumleteya 

Kwa simulizi ya jadi za wenzake manabia 

Ilahi mola Majidi   Kwako tunaelekea 

Sisi kwako twasujudi    Rizizki kutupatiya 

Twafanya zetu juhudi   Sisi Wazanaibaria 

Bila ya kuwa na budi   Amamni kukupatia    

Kasida hii chanzo chake ni nyanjani katika Almadrasat Swifat Nnabiyy iliopo kilimani mjini Unguja.

4.2.17 
Malaika wema wametuzunguka katika hazara iliyotukuta

Kasida hii ya malaika wema nayo husomwa mwanzoni wakati wa maulidi katika kuwashajihisha waumini waliohudhuria katika maulidi.

1) Muangaza mwema 

* 
Umeshaondoka 

Sasa tumebaki 


* 
Tunahuzunika x2

Ujumbe kutuachia

            * 
Wetu L-amini

Hima zote waumini 

* 
Tumfuateni

Huyo mtume mtume 

* 
Mtume huyoo

2) Ilinawirika 


* 
Makka na Madina 

Alipozaliwa 


* 
Wetu L-hashimaa

Sote isilama 


* 
Tulifurahiaa

Muangaza mwema 

* 
Ulipoingia 

Huyo Mtume mtume

* 
Mtume huyoo

3) Mengi yalomema 

            * 
Walimuombea 

Yaliyo ya kheri 

            * 
Walimtakiaa 

Na hawakurudi nyuma 
            * 
Walishikamana

Maswahaba walo wema 
            * 
Wanaomba

Huyo mtume mtume 

* 
Mtume huyoo

4) Kheri nyingi sana 

            * 
Zilimshukiaa

Vyanzo vya utafiti huu vimethibitisha kuwa utunzi wa kasida za sasa baadhi yake dado zina maudhui yele yale ya kusifu na kumsalia Mtume Muhamadi (s.a) (Chanzo: Al-Madrasati Sirajal-Munira).

4.2.18
 Habiballah Rasulallah Shafiuna

Kasida hii inazungumzia kumsifu Mtume katika mwenedo wake na uongozi wake mwema kwa umati wake.

	Kiongozi wetu muadhamaa 

Rasulallah

Ameletwa kuongoza umma 

Habiballah

Ameletwa tumwa mwema 

Na mola wetu karima 

Afundishi dini njema

Ile  alokabidhiwa 

Ili tupate rehema * Allah ya Allah 

 Subhanallah

Za mola wetu karima * Allah ya Allah

Subhanallah 

Hii ni dini adhima 

Aliyopewa 

Yeye nguzo njema

Zasheria 

Na misingi mema 

Iliyosawaa 

Isiyodhulumaa

Kubaguaa

Ametuletea wetu mwemaa * Subhananawaa

Twalingania dini njema 

Rasulallah

Na maswahaba wake hashima 

Habiballah

Japo alipigwa sana 

Wengi wao kujifiaa 

Hawa  kurejea nyuma 

Dini kulinganiaa  
	Hadi iliposimama * Allah ya Allah

Subhanallah 

Dini ya mola karima * Allah ya Allah

Subhanallah 

Hapo walipolalamaa 

Nakuliaa

Kwa dini ya bwana 

Kueneaa 

Yote masanam 

Kuangamia 

Chini kuinama 

Kuangukia 

Kwa uwezo wake mwema subhanallah

Kwa dhati sote tumesimama

Rasulallah

Kufuata dini yake njema

Habiballah

Ili tuingie rijana 

Sote tuloipokea 

Dini ya kiislama

Ya mola wetu jalia 

Tuepushe waja wema * Allah ya Allah

Subhanallah

Na moto wa jahannama * Allah ya Allah 

Subhanalah


Kasida hii maudhui yake bado yamebakia kama zamani ingawa muundo wake unaonekana kuingia katika usasa. (Chanzo: Al-Madrasati Swifat Nnabii).

4.2.19 
Uzao wa Mtume

Kama linavyoonekana jina la kasida hii linazungumzia kuzaliwa kwa Mtume Muhamad (s.a.w) nalo ndilo lengo la chanzo cha kasida hapo awali. Hivyo, kasida hii maudhui yake yanaonekana kutokwenda kinyume na zile za zamani.

1) Tufurahiyeni siku ilo njema Allah

Siku ya Baraka na nyingi neema Allah 

Ni isku somethali matokeaa

Kuzaliwa muhutari hasimiaa

Dunia nzima Twaishangiria 

2) Tarehe ya dhati ya tukio jemaa Allah 

Wameiwafiki Makka na Madina Allah

Kanazifika kanazifu johariaa

Ndie wetu msharafu mmetwambiaaa

Ni siku adhima alozaliwa aaa

Dunia nzima Twaishangria 

3) Kila la fahari kajikusanyia Allah 

Ni nguzo ya kheri ya kutegemea Allah

Sifa zake kukariri mazoweaa 

Walopita mashuhuri mmetwambiaa 

Ni siku adhima alozaliwa aaa

Dunia nzima Twaishangiria

4) Sala na salamu zende juu yake bwana 

Abal-kasimu na jamaa zake wema 

Nasi sote isilama kuingiaa

Kwenye janatu naimu ya nabiaaa

Ni siku adhima alozaliwaaa aaa

Dunia nzima Twaishangiria

Kasida iliyobainishwa inaonesha waumini kufurahia uzao wa mtume kila mwaka inapofikia tarehe husika ya uzawa wake. (Chanzo: Al-Madrasatu Tarbiyatul-Islamiyat).

4.2.20 
Tafsiri ya Mlango wa Pili wa Bar-zanji

Kasida hii imetokana na mlango wa pili wa kitabu cha Bar-zanji kama ilivyoelezwa ya kwamba asili ya kasida ilitokana na kumsifu mtume na kuandikwa kwa kitabu hicho. Hivyo waumini wameonesha usasa kwa kutafsiri mlango huu na kupata shairi lenye muonekano wa lugha ya Kiswahili. 

Ewe mola mswaliye salamu zimshukiee

Na rehema nyingi wamininie waswahaba wema 

1) Tukuza nasabu 
Ilo kubwa na kutimiaa

Na hichi kidani
Cha jaohari kiso mithilia 

Kina meremeta kama nyota katika dunia 

Nao ni utungo wa mtume wa nasabu njemaa

2) Na vipi asiwe  Mustafa bwana mtukufu 

Wingi wa rehema Na Amani zende kwa sharifu

Kutokuwa yeye sayyidina mkalifu

Amekaa katika kutaka nasabu njema

3) Nasabu tukufu ya mtume alizaniwaa

Kwa uzuri wake na haiba ilotimiaa

Ilo takasika kuliko viumbe piaa

Iliyopambika pambo lake jauza njemaa

4) Pande za kidani Chafahari na wingi ubwana

Chenye utukufu na ubora wenye maana

Yeye ndiye lulu mtume iliyo nzuri sanaa 

Imehifadhiwa lulu hiyo mahala pemaa

5) Tukuza nasabu za ubora na utukufu

Uliyosafishwa na ushikwa mambo machafu 

Hawajafanyapo katu vitendo dhaifu 

Wazazi watumwa zama za ujinga tamaa 

6) Tumia ya hili maneno haya yakini 

Aliyoyataja jina lake huitwa zaini 

Na hapo iraki kwake mahali wateeni 

Kahadithi kwa wazazi watumwa mwema 

7) Wamehifadhiwa na Mola wazazi wake 

Chumwa Muhamadi kulinda sharafu yake 

Na haiba madoa yasiwafike 

Wala na fadhaa na ubora kwao daima 

8) Kutoka Adamu na mpaka kufika kwake 

Upande wa baba na pia wa mama yake 

Imefika nuru ya Mtume mahala pake 

Humo mapajani mwa nyuso zilizo njemaa 

9) Ukaandamishwa mwezi huo ulio mwema 

Katika kipaji cha babaye chumwa hashimaa 

Abdul-mutwalib ikaingia hiyo nuru njemaa 

Mpaka kwa wanawe Abdillah ukaandamaa 

10) Linukishe vyema yailahi Mola raufu 

Kaburi la bwana lizidishiye harufu 

Kila kinukacho uzuri na utukufu 

Ni hizo rehema na salama kwao tumwa karimaa

Kasida hii inaonekana kupata maboresho na kuwa katika shairi la Kiswahili lenye kuonesha mabadiliko na usasa katika kasida za dufu za Kiislamu. (Chanzo Al-Madrasat Tar-biyatul-Islamiyat).

4.2.21 
Ewe Mola mswaliye Salamu zimshukiee

Kasida hii imetokana na mlango wa tatu wa kitabu cha Bar-zanji kama ilivyoelezwa ya kwamba asili ya kasida ilitokana na kumsifu mtume na kuandikwa kwa kitabu hicho. Hivyo waumini wameonesha usasa kwa kutafsiri mlango huu na kupata shairi lenye muonekano wa lugha ya Kiswahili. 

1. Alipopenda Wadudi 

* 
Kumueka Muhammadi 

Na ule wake wahadi 

* 
Aliakitua giza 

Akamueka jabali     

* 
Roho na kiwili wili

2. Kamzurisha manani 

* 
kwa Amina uzaoni 

Kamleta duniani     

* 
Kutuongoza sote piaa 

Alimuhusu Jabari   

* 
Amina Ummu bashiru 

Kwa kumpa nyingi kheri
* 
Na zinakawazimazi 

3. Ikanadiwa mbinguni 
          
* 
Pamoja na ardhini 

Kuwa mimba ya amini      
* 
Imekwisha chukulia 

Wakapenda wote hapo    
* 
na kupitia na upepo 

Kwa upande uliopo 
         
* 
Waitika hima hima 

4.  Kiasi ikatandikwa 
      
*   
Baada wa washaka 

Na mimea kwa hakika        
* 
Sindusi ya kuvisha 

Milima ikaporomoka 
         
*     
Masanamu kuanguka 

Kuwa nyuso zilizon’gara    
*       
Kwa makama hima hima 

5. Wakatamka wanyama         *          
Kwa fasaha asilimia 

Kwa neema zilizonjema      * 
       
Lugha ya kiarabia 

Milima ikaporomoka           *
      
Na miti kuburudisha 

Kwa nyuso zisizoshaka       * 
      
Kwa wenu wema 

6.  Wakapeana bishaba           * 
      
Ndege waliokobora 

Na wengine walio bora       * 
      
Wanyama wa baharini 

Yakawa mazuri mambo      * 
     
Hakuna lila.. 

Kama walokunya tembo     * 
     
 Kwa furaha nyingi sana 

7. Wakaambiwa majini  

* 
Kukurubia zamani 

Madini za kikuhani 

* 
Mola akawavunja 

Kulamii ndie mjuzi 

* 
Kanena hakuwa jizi 

Kwamba Mtume azizi      
 * 
Duniani amekimaa 

8. Akaambiwa mama yake    
* 
Kwenye usingizi wake 

Akaambiwa mimba yake   
*
Ya bwana wote pia 

Atakapo kumzaa
      
* 
Nuru iliyozagaa 

Jina lake hili twaa 
     
*     
Muhammadi jina lake 

Kasida hii inaonekana kupata maboresho na kuwa katika shairi la Kiswahili lenye kuonesha mabadiliko na usasa katika kasida za dufu za Kiislamu. (Chanzo Al-Madrasat Tar-biyatul-Islamiyat).

4.2.22 Chumwa Mkaramu

Kasida hii huwa inasomwa wakati wa ufunguzi wa maulidi. Nayo ni tafsiri ya mlango wa kwanza katika kitabu cha Bar-zanji.

Allahumma swali * Allamuhammadi 

Yarabi swali * Alayhiwaswali 

1. Chumwa mkaramu 

Ameshadhihiri 

Nuru ya salamu


Hairal – bashari 

Hatozawa bwana 

     
Mfano Rasuli 

Twampenda sana 

      
Abal-batuli 

2. Zilifurahika 

                       jamii kauli 

Alipazaliwa 

                      Bani adinani 

Kazaliwa Makka 

           Nchi ya sharafu 

Mji wa Baraka 

      
Na umaarufu 

3. Nyoza zilizimwa 


Nuru ikawaka 

Kafa ya wanyama 


Waliotamka 

Maneno mazuri 


fash-hi kalamu 

Walikibashiri 


            na kutabasamu 

4. Chumwa ni mzuri 


Umbo na tabia 

Jashole ambalo 


Rehma sikia 

Umbo lake chumwa 

            kaumbwa awali 

Asitie zana 


           Isemayo kweli 

5. Chumwa kazaliwa 

           Tabian – daima  

Wanja ametiwa 


Machoni yakini 

Tena kasafika 


 
Mahtu Rasuli 

Amenadhifika 



Kushinda johari 

6. Tufanye zawadi 


zilizo nzuri 

Nao ni muradi 


Swala ya Rasuli 

Siziso kusifu 



Sifa za rasuli 

Wote na zenu 



hakumtakia 

7. Sala na salamu 


Zende juu yake 

Abal-kasimu 



Na jamaa zake Nasi isilamu 



Sote



 
kwa pamoja 

Mfano tanaima 


Kwenda kuingia 

Kasida hii nayo imeonesha usasa kutoka katika maandishi ya Kiarabu na kutafsiriwa katika lugha ya Kiswahili, hivyo, imepata usasa wa shairi hili.

4.2.23 
Wasifu wa Nabii Suleiman

Ingawa shairi hili linaonekana kuwa na muundo wa kisasa baadhi ya beti zake ila maudhui yameenda mbali zaidi na kutaja wasifu wa Nabuu Suleiman ambapo tulizoea kwenye kasida nyingi kumsifu Nabii Muhamad na mashaba wake (a.s).

Kisa chake Suleiman * Mfalme wa dunia 

Ameletwa na manani * Dini kulinganiaaa 

1. Viumbe vyote 
* 
Kwenye enzi ya Nabia 

Na miti yote 
* 
Vyema vikimtwiiyaa 

Sauti yake 
 
* 
Pale wanaposikia 

Na wito wake 
* 
Haraka waitikia 

2. Habari zake 
* 
Kwa wingi zilienea 

Ufalme wake 
* 
Allah alompatiaa 

Balkisi ndie 
* 
Aloweza fikishiwaa 

Ujumbe wake
* 
Suleiman ni Nabiaa 

3. Suleiman wazo lake 
    * 
Haraka alilitoa 

Balkisi kiti chake 
               * 
Hima kwenda chukuliwa 

Umoja wa viumbe wake      * 
Ndipo akajitetea 

Kwa wingi wa nguvu zake   * 
Yeye akamletea 

4. Majini hata na ndege waliomo aridhini 

Twamsifu Suleiman kwa amri ya Manani

Kama ilivyobainika kasida hii inaonesha wasifu na na mujiza ya maisha ya Nabii Suleiman (Chanzo Al-Madrasat Swifatu Nnabii).

4.2.24
 Sifa zake Chumwa

Kasida hii inaonesha sifa za Mtume Muhamad (s.a.w) katika maumbile namwenendo wake katika maisha yake utume pamoja na kukabidhiwa utume huo
Tumekusanyika Kumswaliaa 

Wetu msifika Chumwa Nabiaa 

1. Chumwa wetu maridadi umbo na tabia 

Hili kasema wadudi llahi Jaliaa 

Na sisi hatuna budi Nyuma kufatiaa 

2. Arbaini miaka yake kutimia 

Jibrili alishuka na kumuambia 

Malaika kwa makundi walimswalia 

3. Alipangiwa safari na Mola jaliaa 

Akapewa usafiri uliyotuliaa

Daraja alilopewa 
            * 
Hakuna alofika 

Leo tunashangiria  
* 
Sisi Abdul-Qadiria 

Kama inavyoonekana maelezo ya kasida hiyo hivyo  kasida hii inaonekana kutokwenda mbali na maudhui ya ya zamani katika shairi bali muundo ndio unaoonesha usasa 

4.2.25 Allah Humaswali Alaaa Muhamad

Ingawa watunzi wa sasa wengi wao wamependelea kutunga mashairi ya Kiswahili ila wapo baadhi ambao ni wakongwe katika fani hii wanaendeleza mashairi ya Kiarabu kama inavyoonekana kasida hii.

أَشْرَعْ شَرْعُ أَحْمَدَا وَالدِّيْنُ مَا بَدَابِهِ 
بَدَا جَمَالُ المُسْطَفَ كَالبَدْرِ فِيْ كَالِهِ 
تَمَامُ الْحَالِ لاَمِعٌ أَلَمْ تَرَجِثْمَانِهِ 
ثُمَّ الْمُحِبُّ عَاشِقٌ بِرُوْيَةِ حَبِيْبِهِ 
جَلِيْلٌ جَاءَ بِالهُدَى دَعَانَ فِيْ مِنْهَاجِهِ 
عَلِيْمٌ حَازَ حِلْمُهُ مَا فِيْ الوَرَى كَمِثْلِهِ 
خِيَارُ الخَلْقِ أَحْمَدًا خِتَامُ أَنْبِيَائِهِ 
دَنَا فَتَدَلَّى عَلَى مَقَامٍ لَمْ يَقُمْ بِهِ 
دَوَائِبُ بِرَاسِهِ مَلاَ وَجُودَ شَانِهِ 
رَعُوْفٌ رَحْمَةُ الوَرَى رَقِيْقُ القَلْبِ حَالِهِ 
Watunzi wakongwe wa kasida bado wanapatikana katika mkoa wa Mjini Magharibi ndani ya baadhi ya Mardasa kama alivyokutana nao mtafiti. (Chanzo Al-Madrasat Sirajal-Munira).

4.2.26 
Ewe Mola Wetu

Kasida hii ni muonekano wa maelezo na sio ubeti kama tulivyozoea muundo wa mashairi za kasida za zamani. Muonekano wake unaonesha usasa.

Ewe Molaa * Ewe Mola mlezi kaumba chake kizazi kulipa vijakazi na makaazi na vyema kumuabudia aaa. 

Kumtuma wake kipenzi Muhammadi wake Mtume kumpa tamko tuseme lailaha * Lailaha ila Allah 

Habibuna shafiuna kipenzi chake subuhanaa hakika dunia Mtumee 

Nasi waumini tufuate vitendo vyema tufuate tuwendeleze mwendo wa Mtume dunia kuna malipo jama pasipo kuona 

Kalmia ya Lailahailawah Muhamad Rasuluwah tamko alilosema Mtume tujenge msingi mwema 

Abdul-Qadiria nasitunasema kuunda ya usalama waakalima ya Lailahailawah Muhamad Rasuluwah 

Ingawa muundo na muonekano unaonesha usasa bali maudhui bado yanabakia kuwa ya zamani na kutokengeuka dhamira ya kasida za dufu za Kiislamu. (Chanzo Al-Madrasat Qadiria).

4.2.27
Waumini Wema

Kasida hii nayo inamuonekano wa maelezo na sio ubeti kama tulivyozoea muundo wa mashairi za kasida za zamani. Muonekano wake unaonesha usasa
Hazara yetu ya leo         * 
Waumini mbali mbali wanatoka majumbani kuja mswalia bwana 

Maneno tutamkayo      * 
Huwaeleza ya ukweli yanayotoka kwa Manani udugu kuhimizana 

Tukichombezeni kitoto cha mama Amina hakina baba hakina mama kazaliwa yatima aliyemlea ni yeye bibi Khalima 

Tukichombezeni tukichombezeni kitoto cha mama Amin

Bustani mbaya sana oooo 

Bustani mbaya sana oooo 

Yaharibu mili yetu 

Hata familia zetu 

Husda ni mbaya sana ooo 

Husda ni mbaya sana ooo 

Ingawa muundo na muonekano unaonesha usasa bali maudhui bado yanabakia kuwa ya zamani na kutokengeuka dhamira ya kasida za dufu za Kiislamu. (Chanzo: Al-Madarasatu Tarbiyatul Isalamia)

4.2.28 
Unafiki na Uongo

Kasida hii nayo inamuonekano wa maelezo na sio ubeti kama tulivyozoea muundo wa mashairi za kasida za zamani. Muonekano wake unaonesha usasa 
Unafiki mbaya na uongo mbaya urafana na husuda na choyo unafiki mbaya 

Mtume wetu kavumilia* Mambo mengi ya ubaya husda na choyo kufanyiwa 

Kati yao waliyatumia* Hakika yalikuwa ni mambo mabaya walotumiaa 

Tena alonayo kwa hakika kamshushia* Hakuvu kutamka maneno sawiyaa 

Ayo alosema kila pembe zikatambua* Kila yanokera kwa mwanadamu unafiki mbaya 

Hivyo twakariri kwa kalamu nzuri twatoa ushauri tuepukane na nani

Tuvae vizuri tena kwa nadhari tuwache jeuri waumini motoni hatari.

Ingawa muundo na muonekano unaonesha usasa bali maudhui bado yanabakia kuwa ya zamani na kutokengeuka dhamira ya kasida za dufu za Kiislamu (Chanzo Al-Madrasat Swifatu Nnabii).

4.2.29
Sku ya Kiama

Kasida hii ingawa haikuzingatia muundo wa tar-bia ila mwandishi amejitahidi kufuata muundo wa tar-bia ili kuonesha ukale wa utunzi wa kasida za dufu za Kiislamu.

1) Siku ya kiama 


* 
Itapo fikiaa

Watu dunia nzima 

* 
Watafufuliwaa 

Wakiwa wamesimama
*
Hesabu wanangojeaa

Atatokeza mnyama 

* 
Watu kuwazungukia

2) Haishi ni jina lake 

* 
Motoni anatokeaa

Na mgeni wake mama 
* 
Ndiye aliyomzaa

Msemaji atasemaa 

* 
Wapi unaelekea 

Majibu atayosema 

* 
Ni haya yanafatiaa

3) Makundi matano 

*  
Nayahitajia

Walioacha msimamo 

* 
Wa mola jalia

Niwatie kwenye shimo 
* 
Ili wapate ummiaa

Wasoswali swala tano 
* 
Kama inavyotakiwa

4) Na wengine nao wamo 
* 
Ulevi wanatumia 

Na wale wenye midomo 
* 
Wazazi kukaripiaa

Halafu walajimno

* 
Riba wajikumbiziaa

Alama kundi la tano 

* 
Zaka wanazuwia

5) Ilahi karimaa 


* 
Twakuelekea 

Mola wetu muazwama 
* 
Uso mithiliaa  

Twuwezeshe isilama
 
* 
Maasi kuyaachiaa

Tushikamane na mema 
* 
Yote yanayoridhiaa

6) Utupe kheri daimaa 

* 
Shari kutuondoshea 

Tupendane isilama 

* 
Chuki kutuepushia

Pepo yako ya neemaa
 
* 
Sote kwenda kuingia

Na chumwa wetu hashima 
* 
Na swahaba wote piaa

Ingawa kasida hii inaonesha mabadiliko machache hata hivyo inaonesha kufuata ukale wa utunzi pamoja na maudhui ya kasida za dufu za Kiislamu. (Chanzo: Al-Madrasatu Shababi Muhajirina Islamia).

4.2.30 
Harusi ni Sunna Njema

Kasida hizi zilizojipambanua kimaudhui huwa zinasomwa katika shughuli maalumu kama inavyojionesha kuwa kasida hii husomwa wakati wa harusi kwa lengo la kumsifu au kumfunda Bibi na Bwanna Harusi.

Harusi sunna njema yake hashimia 

Yenye jaza adhima mbele ya jalia

Walimu wetu wema wamefunga ndoa 

Wazazi wao wema wamewaridhia

Nasisi twaungama tunafurahia

Kwa hili jambo jema walojifanyia

Alihimiza sana mtume nabia 

Umri wa lazima utapotimia 

Kwa watu kuwowana wapate tulia

Kuepuk zinaa iliyolaniwa

Wafikishe salama ewe ya jalia

Baraka zilizonjema kuwamiminia 

Mikosi na nakama kuwaepushia

Kwa kutimiza vyema sunna ya nabia 

Pongezi zilonjema twawapelekea, 

Kwahili jambo jema walojifanyia

Walimu wetu leo wamefunga ndoa

Wana Qadiria twawapa wasia enyi maharusi vyema kutulia 

Muitunze ndoa isije potea kwa kukoseana mnapokesea

Asije fitini akawachochea muyachunguze mnayo ambiwa.

Siri za nyumbani haramu kutoa hilo kosa kubwa mbele ya jalia.

Ibada za mola kuzishikilia kwa kufanya hivyo mtanyookewa.

Ingawa muundo na muonekano unaonesha usasa bali maudhui bado yanabakia kuwa ya zamani na kutokengeuka dhamira ya kasida za dufu za Kiislamu. (Chanzo: Al-Madarasatu Tarbiyatul Isalamia)
4.2.31 
Tunawaombea Maharusi Wetu Walofunga Ndoa

Kasida hii nayo ni miongoni mwa zile zilizojipambanua kimaudhui huwa zinasomwa katika shughuli maalumu kama inavyojionesha kuwa kasida hii husomwa wakati wa harusi kwa lengo la kumsifu au kumfunda Bibi na Bwanna Harusi.

Tunawaombea maharusi wetu walofunga ndoa

1) Dada mtiifu ndie anaeolewa 

Na kaka mtiifu ndie anayemuoa

Nasi waumini tumefurahika na nyoyo 

Zimeridhika siku ya leo kufika x2

2) Harusi nzuri mungu ijaze kheri

Kwa Baraka za rasuli sahaba ze na ali

Twatoa pongeziii zetu nzuri ewe

Mwalimu wetuu kipenzi wanyoyo zetu

3) Mke uloowa ndie ulo mchagua

Kwa njia ya sheria na kitabu cha jalia

Uwe muadilifu ewe kaka yetu 

Usimtilifu kumtendea machafu x2

4) Mpe  haki yake mfundishe dini yake 

Ndie mume wake pia msimamizi wake 

Huu ni wajibu uliotukabili ukiwa mwako

Nyumbani mema kumtendea x2

5) Sala na salamu zende juu yake 

Abalkasimu na jamaa zake 

Nasi waumini tuwenyuma yake kwenda

Kuingia ndani lijanna x2

Ingawa muundo na muonekano unaonesha usasa bali maudhui bado yanabakia kuwa ya zamani na kutokengeuka dhamira ya kasida za dufu za Kiislamu. (Chanzo: Al-Madarasatu Qadiria).
4.2.32 
Miujiza ya Mtume (s.a.w)

Kasida hii inaonekana kuwa na muundo wa kisasa ambao unafuata mahadhi ya kuimbwa kwake nasio muundo wa kisada za zamani ambao ulizingatia sheria na kanuani za tar-bia.

Miujiza ya Nabia twaisimulia, safari iliyo njema twawaelezeaaa 

1. Ni safari njemaaa 

Twawaelezea 
* 
ya Mtume mwema 
  * aloandaliwa 

Usiku adhima 
*
 Uliyotimiaa                  * Jiburili mwema alimjilia 

2. Nae kaungama 

Alicholetewa      * Chumwa kapandishwa kwa Mola jaliaa *  Kifua cha chumwa toka kuondoa       *Kisha kikajazwaa kwa yaliyo mema 

3. Chumwa kapandishwaa *** 

Mbinguni hakika * Pia kaoneshwa * Maoovu na mema ** Pia twasikia mbele ya Karima *** Akaamrishwa kueleza umma 

4. Dua tunaomba  

Sote twaungama ** Tupe yalomema ** 

Tuloandaliwa *** Pepo zilo njema kwenda kuingia ** Na Mtume mwema bila ya uziaa 

Muonekano na muundo wa kasida hii unaonesha usasa kwa kule kuzingatia maghani yake ila maudhui yamebakia kuwa ya zamani yanayozingatia kasida za dufu za Kiislamu. (Chanzo: Al-Madrasat Swifatu Nnabii).
4.2.33 
Iwe Nuru Kwetu

Kasida hii yenye muonekano wa kuzingatia maghani ila haikukengeuka kanuni za tar-bia ambazo zilizoeleka katika kasida za dufu za Kiislamu za zamani 

Hidaya imetujia 

waislamaa 

Mtume hashima 

Kipenzi cha umma 

Ameletwa kwetu 

Mtume hashima 

Iwe nuru kwetu 

kwa waisilama 

Hivi ndio letu 

      
Ni yeye hashima 

Muombezi wetu 

Siku ya Kiama [image: image2.png]X2




Mtume hashima 

Amebarikiwa 

Kila sifa njema 

Ametunukiwa 

Ili isilama zisitufikie 
            Ihsani njema za kumswalia 

Sifa maarufu 

           Tunamswalia 

Wetu mtukufu 
            Mtume Nabiaa 

Mema matukufu 

Tutajipatia 

Mema matukufu 

Swala na Amani 

Kwake hashimiaa 

Iwe Ihsani 


Wana mswalia 

Iwe shukrani 

            Sisi na Nabiaa 

Iwe shukrani 

             Sisi na Nabiia 

Kasida hii nayo haikwenda kinyume katika maudhui yaliyokusudiwa katika kasida za dufu za Kiislamu za zamani (Chanzo: Al-Madrasatu Shababi Muhajirina Islamia).

4.3 
Hitimisho

Katika sura hii tumewasilisha Kasida za aina na mitindo mbalimbali jambo linaonesha kwamba kuna utajiri mkubwa wa kasida katika jamii ya watu wa Zanzibar. Hii imewezesha kukamilisha lengo mahususi la kwanza la utafiti huu na kutifanya sasa tuendelee kuchambua mitindo mbalimbali inayojitokeza katika kasida hizo zilizowasilishwa.

SURA YA TANO

UCHAMBUZI WA MITINDO YA KASIDA ZA DUFU ZA KIISLAMU ILIYOJITOKEZA KATIKA KASIDA TEULE 

5.1 
Utangulizi

Katika sura hii tumefanya mjadala kuhusu mitindo ya kasida za dufu za Kiislamu. Kasida zimewasilishwa na kufafanuliwa kulingana na lengo mahsusi la pili la utafiti huu. Lengo hilo lilimtaka mtafiti kubainisha mitindo ya kasida za dufu za Kiislamu. Sura hii imefafanua na kuwasilisha mitindo ya kasida mbalimbali kama ifuatavyo. Madumla (2009) anafafanua kuwa mtindo wa ushairi hujidhihirisha katika matumizi mbali mbali ya lugha, yaani utenzi mzuri wa maneno, upangaji wa maneno, na mpangilio wa sauti huleta athari fulani pamoja na matumizi ya tamathali za semi. Pia, Mulokozi (1996) mtindo ni msuko, muingiliano na uwiano wa vipengele vyote vinavyojenga shairi au kazi ya Sanaa, katika uchambuzi wa kasida imeonekana kuwa kasida huundwa kwa miundo ya vina, mizani na beti, kuna muundo wa kibwagizo cha nusu mstari, ingawa miundo hii inafanana kwa kiasi kikubwa kati ya ile zamani na ya sasa, kwani yote hujengwa ama huundwa kwa kutumia ama kufuata miundo hiyo. Katika uchambuzi huu tutaangazia mitindo ya kasida teule za dufu za Kiislamu uwasilishwaji na utungwaji wake. Miongoni mwa mitndo hiyo ni kama ifuatavyo:

5.2 
Mtindo wa Ajmi

Huu ni mtindo wa kusoma kasida za dufu za Kiislamu kwa usomaji wa taratibu. Au ni mtindo wa kusoma kasida kwa mwendo wa polepole zaidi ambao humtaka msomaji kusimama baina ya herufi moja na nyengine katika neno. Kwa zaidi ya sekunde tano mpaka saba. Kasida ifuatayo inanonesha mtindo wa ajmi. Jina la kasida ni “Uso wa Mtume”

Uso wa Mtume kama juwa hili anga lake 

Linapotokana na humo usoni mwake 

Linapambanuwa hiyo nuru ya wajihi wake 

Usiku mtukufu ulo bora kwa anga je

Siku alozawa    Mtume katika dini 

Ilikuwa furaha    kubwa mno mbinguni na chini 

Tangu mchanawe   Jumatatu hata na jioni 

Nani kama yeye   kumzawa tumwa hashima 

Siku alopewa na kupata nyingi fakharia 

Binti wahabu kumzawa tumwa nabia 

Fakhari ambayo wasopewa wanawake pia 

Nani kama yeye kmzawa tumwa nabia  

Linukishe vyema ya ilahi mola raufu 

Kaburi la bwana lizidishie harufu 

Kila kinukiacho uzuri na utukufu

Nazo ni rehema   na salamu za tumwa hashima. 

Chanzo cha kasida hii kitabu cha Barazanji pamoja na baadhi watafitiwa Almadratul Swaifat nabii iliyopo kilimani Zanzibar. Kasida hii ya uso wa Mtume ni kasida maarufu sana katika sherehe za maulid kwani ndio kasida ambayo ilikuwa ikisomwa wakati wa kumswalia Mtume katika kisimamo cha kumswalia Mtume mara baada ya kusomwa mlango wa nne ambao kwa utaratibu wa maulid hayo ndio mlango wa kumswalia Mtume. Mtindo wa Ajmi hujitokeza wakati wa kusomwa kasida hii, Msomaji hulazimika kusoma kwa taratibu kasida hii huku akivuta au kusimama kwenye baadhi ya herufi katika neno kwa sekunde kadhaa. Kisha kuendelea. Katika kasida hii mtindo huu hujitokeza katika herufi za mwanzo ndani ya mishororo ya beti zote. Mfano herufi “U” katika mstari wa kwanza silabi “li” katika mstari wa pili na huendelea hivyo kwa mistari yote hadi mwisho wa kasida hiyo.

Uso wa Mtume kama juwa hili anga lake 

Linapotokana na humo usoni mwake 

Linapambanuwa  hiyo nuru ya wajihi wake 

Usiku mtukufu ulo bora kwa anga je

Pia, kasida ya “Tumsifu Chumwa”. 

Waumini tunajumuika, kwa hakika tumefurahika

Tumsifu chumwa msifika, aloletwa na chuma Rabuka

Niamri ya Rahmani, kuletwa kwetu waumini

Tuifanye vyema kwa yakini kwa kudumu sote ikhwani

Jamii waumini

Kasida hii imeundwa kwa mziani 10 katika ukato na 10 katika ukwapi katika ubeti wa kwanza. Pia, imeundwa kwa vina vya kati “Ka” na kina cha mwisho “ka” katika mistari miwili ya mwanzo, na kina cha kati “ni” na cha “ni” katika mistari miwili ya mwisho.

 Katika kasida ya kisasa muundo wa vina na mizani unaonekana kama ifuatavyo:

Tunatoa heko pia na wasia

Tena wenda kwako Unaolewa 

Uyo mume wako Anayekuoa

Mpe moyo wako Kwa yanayovutia

Leo zamu yako Imekufikia 

Unakwenda kwako Tena kwa sharia 

Ishi na wenzako Kwa njema tabia 

Majirani zako kwa njema tabia 

Kasida hii  ya kisasa imeundwa kwa mizani sita (6) katika uketo na sita (6) katika ukwapi katika beti zote mbili pia imeundwa kwa vina vya kati “ko” na vina vya mwisho “a” kila ubeti umeundwa kwa mishororo minne (4), kasida hii haikufuata muundo wa kawaida (zamani) wa mizani nane (8) katika ukwapi na katika uketo.

5.2.1 
Mtindo wa Bayati

Huu ni mtindo wa kusoma kasida polepole kwa maneno na hata uoneshaji wa matendo Mfano wa kasida inayoonesha mtindo wa bayati ni kasida iitwayo “Owa Ndugu Yangu Owa”
Kasida hii ya oa ndugu yangu oa nayo ni kasida ya dufu ambayo ilikuwa ikisomwa kwenye shughuli mbali mbli hasa za harusi kwa lengo la kuhamasisha wengine nao kufuata mwenendo wa Mtume (S. A. W) kama tujuwavyo kuwa ndoa ni sunna kubwa kwa waislamu. Kasida hii inasema;

Owa ndugu yangu owa 

Kama ilivyo sharia 

Mume kafunga ndowa 

Na mahari akatowa 

Ya rabi tupokelee 

Duwa zetu waumini 

Baraka uwajazie 

Za nje hata za ndani 

Kwa Baraka za Mitume 

Anbiyah na mursalin

Pasiwe kwenda kinyume 

Kuhusu na jambo hili 

Furaha leo furaha 

Tuishangirie ndoa 

Furaha leofuraha  

kaka etu ameowa 

Furaha leofuraha 

Dada etu kaolewa 

Tuwaombeeni duwa 

Waishi kwenye afiya

 Kasida hii ya owa ndugu yangu owa chanzo chake niAlmadrasatgul SWIFAT NABII ilyopo kilimani Zanzibar. Kasida hii husomwa kwa mahadhi ya taratibu au mwendo wa taratibu na msomaji huvuta baadhi ya herufi katika neno ndani ya mshororo mmoja na iliyobaki kutamkwa kwa sauti ya kawaida kulingana na mahadhi ya kasida hiyo. Mfano msomaji huvuta herufi ya “O” tu kwa sekunde kadhaa na kuendelea na maneno yaliyobaki. Kisha huvuta silabi ya “Ka” tu na kuendelea na maneno yaliyobaki ili kumaliza ubeti. Na uendelea hivyo kwa beti zilizobaki hadi mwisho wa kasida hiyo.

Owa ndugu yangu owa 

Kama ilivyo sharia 

Mume kafunga ndowa 

Na mahari akatowa 

1. Nuru ilimemetuka kutoka nchi ya Makka kuelekea Madina

Nuru ya mtume mwema kiongzi msifika tangu vitabu vya tano

Ya habib salamu alayka 

2. Ibada tukufu kumsalia chumwa Mukhtar

Chumwa maarufu aloteuliwa na mola wake Kahari

leo imefika siku njema ya furaha siku aliyozaliwa Chumwa  Mustafa

3. Sote waumini tulohudhria kwa Imani zetutunamsalia 

Ya habib salam alayka 

Ya shafii salam alyka

Kasida hii imeandikwa kwa mistari mitatu kwa kila mstaritofauti na vipande viwili vya kawaida. Pia kasida hii hikufuata urari wa vina na mizani, kwa kila kipande kina mizani sita (6) katika kila ubeti katika beti mbili za mwisho. Kila ubeti umeundwa kwa mistari miwili, ambapo vinafanana katika kipande cha kwanza na kipande cha mwisho.Hata hivyo utaratibu huu haukufuatwa katika shairi zima. hii inathibitisha kwa kuangalia beti mbili za mwisho katika kasida hii.

5.2.2 
Mtindo wa Sika au Hijazi

Huu ni mtindo wa kusoma kasida kwa sauti ya kawaida kama unatamka maneno ya wazi wazi ambayo hufuatana na midundo ya dufu kulingana na mahadhi ya kasida husika. Mtindo wa sika au hijazi mfano ni kasida iitwayo uzao wa chumwa.

Mtume wetu nabiya 

Nuru alipewa kushinda   mionzi ya juwa 

Hakupunguziwa kungaa yeye nabiya 

Walihuzunika hao makafiri 

Ndipo wakataka kuanzisha shari

Walifanya uhasama na kumchukia Rasuli 

Wakazidi zao njama na kupinga zake kauli 

Kila anlilisema wakawa wanamkejrli 

NAkila yaso maana ndiyo waliyomtendeya 

Kasida hii ya uzao wa Mtume chanzo chake ni uwandani kutoka Almadrasat NNajah kwaalamsha Zanzibar.

Kasida hii inafuata mtindo wa sika kwa beti zake zote. Hata hivyo kasida hii imechanganya mtindo wa Ajmi kwa kuvutwa baadhi ya herufi katika baadhi ya maneno ambazo zimo ndani ya mishororo. Mfano msomaji huvuta silabi “nda”, “ng’aa” na huendelea hivyo kwa kila ubeti 

Mtume wetu nabiya 

Nuru alipewa kushinda   mionzi ya juwa 

Hakupunguziwa kung’aa yeye nabiya 

Walihuzunika hao makafiri 

Ndipo wakataka kuanzisha shari

Kasida nyengone ni 

Harusi iyoo na iwe tetema

Vyema kufunga ndowa 

Yarabi salama 

Maharusi hongereni na iwe tetema 

Kufsnya nusu ya dini Yarabi salama 

Dada umepata bwana na iwe tetema 

Huyo umpende sana Yarabi salama 

Mama harusi hongera naiwe tyetema 

Kwani leo unangara yarabi salama 

Tuwapongeze wazai na iwe tetema 

Mwana kumpamalezi ya rabi salama 

Hongera baba na mama na iwe tetema 

Mwana kumtunza vyema Ya rabi salama

Kasida hii nayo ni maarufu sana na kwa mujibu wa utafiti huu mtafiti ameweza kuikuta kasida hii ndani ya madrasa nyingi hapa Zanzibar miongoni mwa madrasa hizo ni Almadrasatul Sirajaal munira ilyopo Mkele Zanzibar Almadrasatul swifat NNabii ilyopo kilimani pamoja Almadrasatul Shababi muhajirina zote zipio Zanzibar.

Jina la kasida hii ni “Naiwe tetema” inayoelezea mtindo wa sika na kuchanganya na ajmi katika herufi moja tu kasida nzima. Herufi hiyo ni “yoo” na msomaji huwasilisha kasida hii kwa sauti ya kawaida kulingana na midundo ya dufu na mahadhi husika ya kasida hii.

Kasida hii inaitwa “Amezaliwa Muhamad” 

1. Imeshawadia tarehe adhima, Waumini wema tunafurahia 

Aliyoshujkia kiongozi mwema, Kwa yakini twashangiria

Katuhudhuria Mtume mwema, Waumuni wema twafurahia 

Vyema twatubia Mtume mwema, Sifa zake tukitongoa

(Chanzo. Utafi Uwandani)

2. Tunaposikia Mtume mwema, Asemayo Twamsamehe

Nyoyo za tume Mtume mwema, Muhammadi tukisikia 

              kutuelezea Mtume mwema, Nuru yake hutung’aria 

Husimama mtume mwema, dua njema kutuombea 

Kasida hii imeandikwa na vipande vinne, na kila kipande hutofautian na vina na mizani isipokuwa katika kipande cha pili ambapo maneno “Mtume mwema” yamerudiwa katika kila mstari. Muundo huu si maarufu sana kwani mara nyingi mashairi huwa ni ya vipande viwili (2).
5.2.3 
Mtindo wa Razidi au Rasti

Huu ni mtindo wa usomwaji wa kasida kwa njia ya haraka zaidi kwa msomaji kutumia pumzi nyingi kufuatana na midundo ya dufu na mahadhi ya kasida husika. Mfano wa kasida hizo ni 

Kasida hii nuru ya mtume ni kasida ambayo ina maudhui ya mahusiano ya ndowa baina Mtume SAW pamoja na bibi Khadija AS jinsi bibi Khadija alivyovutiwa na mwenendo wa mtume huyo mara tu baada ya kumuona kasida hiyo ipo kama ifuatvyo:
Ilimngariya nur ya Mtume bi Khadija binti khuwailid 

Baadatu ya kumuon kijana mwema Muhammad 

Na shauku ilimuingia bi Khadija kufungandowa 

Na Mtume hakuka taa kapewa mahari kakamuowa 

Waumini tunaomba duwa tuufate mwendo wa Mtume 

Waliishi vyema na Mtume Bi Khadija binti khuwailid

Na watoto akamzaliya wake na waume ndani ya ndowa 

Empenda sana bwana wetu bi khadija binti khuwailid 

Kwa hali na mali alijitowa ili bwana wetu kutulingania

Isilamu tuwe na umoja dini yake Allah kuilingania

Kasida hii ni kasida dufu ambayo si maarufu sana ambayo ilkuwa katika miaka ya tisiini kwa mujibu wa mtafitiwa wa utafiti huu kutoka Almadrasatul Najah iliyopo kwaalamsha Zanzibar. Anatueleza kwamba kasida hii huwasilishwa kwa mtindo wa Razdi au Rasti ambapo msomaji atalazimika kusoma mishororo yote katika ubeti bila ya kupumzika. Kulingana na midundo ya dufu na mahadhi husika ya kasida hii.

 Pia zipo kasida za zamani zenye beti moja tu. Hizi huwa ni kasida fupi sana ambapo msomaji wake huwa wa kurudia rudia beti hiyo. Kasida hii inaitwa “Swali leo”. Mfano:

Usiringe kwa ujana 

Wala mali na wana 

Wangapi vijana waliokufa

Wazee wakabakia

Kasida hii imeandikwa kwa beti moja yenye mishororo minne. Haikuzingatiaurari wa vina na mizani, katika muundo wake kwani mstari wa kwanza umeenda kwa mizani nane lakini mstari wa tatu na mizani kumi na moja. Uchunguzi unaonesha kuwa kasida nyingi za zamani zilikuwa fupi fupi tofauti na kasida za sasa ambazo nyingi huwa ndefu. Kasia hii inaitwa “Swali leo”

5.2.4 
Muundo wa Neno Moja

Muundo mwengine uliotumika katika kasida ni muundo wa kutumia neno moja katika kila mstari. Mfano wa neno moja ni “Yaliyoenea” Kasida hii inaitwa “Bwana wa Mabwana” Muundo huo unaonekana katika kasida ifuatayo:

Ni furaha kwetu,   wana Qadiria 

Kwa kuzawa wetu,   Mtume hashima

Bwana wa mabwana 


Tumekusanyika, kwa pamoya 

Kuja msifia, Hashimia

Kiongozi mwema 

Ametakasika, na mabaya 

Wetu hashimia, ya namna 

Yaliyoenea 

Nuru imefika, Isilamu 

Tunashangiria, kila kona 

Tumeadhimia 

Ilahi rabuka, usodoa 

Tunatarajia, kumuona 

Wetu hashimia 

Katika kasida hii muundo huu unaweza kutumika katika beti zote, katika ubeti wa kwanza mtunzi ametumia mizani nane (8) kwa kuanzia kumi sita (16) wakati katika ubeti wa nne n a wa tano ametumia neno moja tu katika mstari wa M\mwisho ambalo ni herufi tu “Yaliyoenea” na “Tumeadhimia.” Neno hili linatumika katika kiitikio, ambapo kila mstari una mizani zake tofauti na mshororo mwengine mfano katika mshororo wa kwanza, kipande cha kwanza kwa mizani nane (8) na kipande cha pili mizani nane (8). Kwa ujumla kasida za Kiswahili hutofautiana katika miundo yake. Tofauti hizi mara nyingi huonekana katika muundo wa beti zake, vina na idadi ya mishororo kwa kila ubeti.

Uchambuzi na ufafanuzi umefanya ili kuweza kubaini tofauti hizo kwa kuzichunguza kasida za zamani na sasa. Hivyo tofauti za muundo wa kasida za zamani na za sasa zinatokana na mabadiliko ya mwenendo wa kidunia na utumiaji wa vifaa vya kisasa za mtindo wa ngoma ambapo huhusisha mchezaji aendane na ala za muziki na hivyo kutoka katika dhana ya zana za zamani na kuchukua sura mpya

5.3 
Mtindo katika Uwasiliswaji wa kasida za Dufu za Kiislamu

5.3.1 
Mtindo wa mshangao

Huu ni mtindo ambao watunzi wengi hutunga mitindo yao kwa kuonyesha ufundi fulani katika utungaji wao. Kasida hii ni ya zanani inaitwa “Tumpende Mtume” kasida hii ipo namba kumi na moja. Mtindo huu unadhihirisha katika kasida ifuatayo: 

Vipi tusimswalie Mtume muadhwama 

Ataetuombea mbele yake Karima! 

Humwalia amini Moa wetu Manani 

Je! sisi waumini aya zipi bayani 

Ya Habiballah ya Rasulallah! 

Mtunzi wa kasida hii ananesha mshangao kwa waumini ambao wanawajibu wa kumswalia Mtume Muhammad lakini wakawa hawamswalii kwani ni haki ya kila mmoja ambae anaamini uisilamu kumuombea Mume (S.A.W) ili naye akaombewe msamaha siku ya Haki. 

5.3.2 
Mtindo wa takriri

Takriri ni mbinu moja wapo ya kisanaa inayotumiwa na watunzi kwa njia ya kurudia rudia maneno, silabi au sentensi kwa lengo la kutoa msisitizo juu ya jambo Fulani. Takriri ni hali ya kurudiarudia wazo, silabi, maneno au sentensi kwa lengo la kusisitiza jambo linalozungumzwa (Wamitila, 2008). Pia, katika kasida za dufu za kiislamu takriri hufanyika ili kuleta mlingano sawa wa sauti. Data zilizokusanywa na mtafiti kutoka iliyoainishwa hapo juu. 

Mtindo huu umetumika katika ifutavyo: 

Tufunge safari waumini kwenda Madina 

Kwenda kulidhuru kaburi la chumwa amini 

Lililopitishwa maji mema ya Zamzam 

Wakiturushia maji mema ya Zamzam 

Wale watukufu Maswahaba wa zake zama 

Kaaba tukufu mbele yake walisimama 

Wakafurahika maji mema ya Zamzam

Kupitia kasida hii neno “Zamzam” limejirudia mara nyingi. Lengo kuu kurudiwa neno “Zamzam” ni kuonyesha msisitizo kuhusu maji haya ya Zamzam, ambayo yanapatinwa katika mji wa Maka na ni sehemu moja tu duniani na kisima ambacho kinatoa maji haya ni kimoja tu ulimwengu mzima.
5.3.3 
Mtindo wa kutumia Nafsi

Matumizi ya nafasi ni mbinu nyengine ambayo inatumiwa na watunzi mbali mbali wa kasida. Nafsi hizi hutumika ili kupata urari wa vina na mizani au kufanya kasida iweze kuwa katika hali inayokubalika na kuvutia wasomaji na wasikilizaji, mfano wa nafsi ambazo zinatumiwa na watunzi mbali mbali wa kasida ni kama zifuatazo:- 

Nafsi ya kwanza wingi, Mtindo huu umetumika katika kasida mbali mbali, mfano katika Kasida ya “Mazazi ya kheri”.

Mazazi ya kheri tunamswalia 

Shafii nnuri alipofikia 

Rabiil – awal Jumatatu thani ashiria 

Ni alfajiri saa njema alipozaliwa 

Kote ardhi na mbinguni amepokelewa. 

Katika kasida hii matumizi ya nafsi ya kwanza wingi yameweza kujitokeza katika mstari wa kwanza wa ubeti wa katika kasida mfano huu ni neno “Tunamswalia” ni ushahidi unadhihirisha matumizi ya nafsi hiyo inayoonesha unyenyekevu wa waumini na kujitosheleza kiimani kwa kile wanachokifanya.

5.3.4 
Nafsi ya Pili Umoja

Mtindo huu umetumika katika kasida mbali mbali, aidha umetumika ili kuweza kuonesha msisitizo na kuvuta usikivu wa msikilizaji ili kupata hamasa ya kusikilizana aina ya kughani kasida hiyo kwa umakini zaidi. Mfano: 

“Wewe ni mlezi unaetulea 

Umati wako wafate njia njema 

Pia ni mpenzi unaetupenda

Kwa hadhi yako wanaofanya wema. 

Kupitia kasida hii inatuonesha ustadi na usanii wa mtunzi au watunzi wa kasida hii kwa kutumia vyema matumizi ya nafsi. Katika kasida hii mtunzi wa kasida amejaribu kumsifia Mtume (S.A.W) pamoja na kusifia dini yake aliyepewa. Maneno kama “wewe” yametumika kuwakilisha Mtume Muhammad bila ya kumtaja jina. Kwahivyo nafsi hutumika ili kutoa au kumwakilisha mtu fulani.

5.3.5 
Nafsi ya pili wingi

Mtunzi ameendelea kutumia matumizi haya ya nafsi ili kuweza kuonesha umahiri wake juu ya matumizi haya nafsi zote tatu, mfano: 

Enyi waumini vipi tusimswalie Mtume Muhammad 

hali yeye Allah anamswalia Mtume Muhammad 

jee! sisi waumini tusimswalie Nabia 

Hapa neno “enyi” lenye maana ya nyinyi limetumika likiwakilisha nafsi ya pili wingi. Nafsi hii inaweza kutumika ili kuwazindua waumini juu ya wajibu wao wa kumswalia na kumsifia bwana Mtume Muhammad (S.A.W). Hivyo matumizi haya ya nafsi yanaleta msisitizo juu ya kumswalia Mtume.

5.3.6 
Nafsi ya tatu umoja

Mtunzi au watunzi wa kasida huweza kuonesha umahiri wao katika utunzi wa kasidawa kutumia mtindo mbali mbali ya nafsi ikiwemo nafsi ya tatu umoja mfano: 

Yeye ndiye nuru mfano qamar 

Ameleta kheri kafuta batwili 

Kwa njema huburi toka kwa jalali 

Hana upungufu wetul – amini 

Yeye kumsifu kwenye Qur-an 

Kaanza raafu Mola Rahman 

Katika kasida hii nafsi ya tatu umoja imetumika maneno kama “yeye” yametumika katika mstari wa kwanza na mstari wa sita wa ubeti huo neno hilo limetumika likimwashiria Mtume Muhammad (S.A.W). Mtindo wa kasida enzi za sasa (zama hizi). Baadhi ya walimu wapatao kumi wenye umri zaidi ya miaka 30, 35, 28 walisema kuwa, uwasilishaji wa kasida unakuwa katika hali ya kucheza cheza taratibu bila vishindo na hizi mara nyingi huhusisha kasida za huzuni majonzi au za msiba. Baadhi ya watafitiwa walijibu kuwa, uwasilishaji mwengine unakuwa wa vishindo kama wanacheza ngoma, na hizi mara nyingi zinakuwa kasida za harusi au sherehe mbali mbali za kijamii. Lakini pia walimu waliokuwa chini ya umri wa miaka 30 walisema kuwa, kasida za sasa huweza kutumia mtindo wa ngoma, kuchanganyika kwa jinsia mbili, matumizi ya vifaa vya uwasilishaji mavazi na matumizi ya yuri.

Mtindo wa kasida katika upande wa uchezaji, huzuni na majonzi makubwa yanayojitokeza kwa wachezaji wa sasa ni mtindo wa kasida. Kwani asili ya kasida hasa utanzia uchezaji wake huwa wa taratibu wenye kuonesha hali Fulani ya majonzi na masikitiko juu ya kitu Fulani kama vile kifo, pamoja na matatizo mbali mbali. Hatahivyo nyakati hizi za sasa kasida nyingi zimeondoshwa haiba yake kwa kuifanya iweze kubadilisha mfumo wa uchezaji ambapo wachezaji wa sasa wanatumia mfumo wa kisasa wa kuinua vidole juu, kupongezana kwa pesa kwa kupitia jambo fulani.

Habiballah Rasulallah Shafiuna

Kiongozi wetu muadhamaa 

Rasulallah

Ameletwa kuongoza umma 

Habiballah

Ameletwa tumwa mwema 

Na mola wetu karima 

Afundishi dini njema

Ile alokabidhiwa 

Ili tupate rehema * Allah ya Allah 

Subhanallah

Za mola wetu karima * Allah ya Allah

Subhanallah 

Hii ni dini adhima 

Aliyopewa 

Yeye nguzo njema

Zasheria 

Na misingi mema 

Iliyosawaa 

Isiyodhulumaa

Kubaguaa

Ametuletea wetu mwemaa * Subhananawaa

Twalingania dini njema 

Rasulallah

Na maswahaba wake hashima 

Habiballah

Japo alipigwa Sana 

Wengi wao kujifiaa 

Hawa kurejea nyuma 

Dini kulinganiaa 

Hadi iliposimama * Allah ya Allah

Subhanallah 

Dini ya mola karima * Allah ya Allah 

Subhanallah 

Hapo walipolalamaa 

Nakuliaa

Kwa dini ya bwana 

Kueneaa 

Yote masanam 

Kuangamia 

Chini kuinama 

Kuangukia 

Kwa uwezo wake mwema subhanallah
Kwa dhati sote tumesimama

Rasulallah

Kufuata dini yake njema

Habiballah

Ili tuingie rijana 

Sote tuloipokea 

Dini ya kiislama

Ya mola wetu jalia 

Tuepushe waja wema

 * 
Allah ya Allah

Subhanallah

Na moto wa jahannama 
* 
Allah ya Allah 

Subhanalah 

Katika kasida hii mwandishi ametumia mtindo wa matumizi ya nafsi tafauti kama vile nafsi ya tatu umoja. Mfano “ameletwa”. Pia mwandishi ametumia nafsi ya tatu wingi. Mfano “tupate rehema”. Hata hivyo, mwandishi huyu ametumia mtindo wa kujitofautisha na waandishi wa kasida wa zamani ambao waliandika mashairi kwa kutumia kanuni za tar-bia zenye kuonesha ubeti na kuzingatia vina na mizani. Hivyo, mtindo huu umempambanua mwandishi huyu kuonesha usasa katika mtindo wa uandishi wake.
Allah humaswali alaaa Muhamadi waalihi 

أَشْرَعْ شَرْعُ أَحْمَدَا وَالدِّيْنُ مَا بَدَابِهِ 
بَدَا جَمَالُ المُسْطَفَ كَالبَدْرِ فِيْ كَالِهِ 
تَمَامُ الْحَالِ لاَمِعٌ أَلَمْ تَرَجِثْمَانِهِ 
ثُمَّ الْمُحِبُّ عَاشِقٌ بِرُوْيَةِ حَبِيْبِهِ 
جَلِيْلٌ جَاءَ بِالهُدَى دَعَانَ فِيْ مِنْهَاجِهِ\
عَلِيْمٌ حَازَ حِلْمُهُ مَا فِيْ الوَرَى كَمِثْلِهِ 
خِيَارُ الخَلْقِ أَحْمَدًا خِتَامُ أَنْبِيَائِهِ 
دَنَا فَتَدَلَّى عَلَى مَقَامٍ لَمْ يَقُمْ بِهِ 
دَوَائِبُ بِرَاسِهِ مَلاَ وَجُودَ شَانِهِ 
رَعُوْفٌ رَحْمَةُ الوَرَى رَقِيْقُ القَلْبِ حَالِهِ 
Mwandishi huyu ameuendeleza mtindo wa uandishi wa mashairi ya kasida za zamani ambapo zinatumia lugha ya Kiarabu. Ingawa mwandishi yumo kwenye usasa lakini bado anaendelea kutumia lugha ya Kiarabu katika uandishi wake. Pia, mwandishi ameonesha mtindo wa takriri ya vina vya mwisho katika shairi lake.

Hazara yetu ya leo        * 
Waumini mbali mbali wanatoka majumbani kuja mswalia bwana 

Maneno tutamkayo        * 
Huwaeleza ya ukweli yanayotoka kwa Manani udugu kuhimizana 

Tukichombezeni kitoto cha mama Amina hakina baba hakina mama kazaliwa yatima aliyemlea ni yeye bibi Khalima 

Tukichombezeni tukichombezeni kitoto cha mama Amin

Bustani mbaya sana oooo 

Bustani mbaya sana oooo 

Yaharibu mili yetu 

Hata familia zetu 

Husda ni mbaya sana ooo 

Husda ni mbaya sana ooo 

Mwandishi wa kasida hii ametumia mtindo wa matumizi ya nafsi tafauti. Mfano nafsi ya tatu umoja “yeye”. Pia amtumia nafsi ya kwanza wingi. Mfano neno “yetu”. Pia ametumia wingi katika neno waumini. Aidha mtunzi ameonesha matumizi ya tanakali sauti “ooo”. Pia, mwandishi amejipambanua na usasa katika uandishi wake kwa kutotumia beti na kutumia miundo miwili (mjalizo na nusu mstari).

Harusi sunna njema yake hashimia 

Yenye jaza adhima mbele ya jalia

Walimu wetu wema wamefunga ndoa 

Wazazi wao wema wamewaridhia

Nasisi twaungama tunafurahia

Kwa hili jambo jema walojifanyia

Alihimiza sana mtume nabia 

Umri wa lazima utapotimia 

Kwa watu kuwowana wapate tulia

Kuepuk zinaa iliyolaniwa

Wafikishe salama ewe ya jalia

Baraka zilizonjema kuwamiminia 

Mikosi na nakama kuwaepushia

Kwa kutimiza vyema sunna ya nabia 

Pongezi zilonjema twawapelekea, 

Kwahili jambo jema walojifanyia

Walimu wetu leo wamefunga ndoa

1) Wana Qadiria twawapa wasia enyi maharusi vyema kutulia 

2) Muitunze ndoa isije potea kwa kukoseana mnapokesea

 Asije fitini akawachochea muyachunguze mnayo ambiwa.

3) Siri za nyumbani haramu kutoa hilo kosa kubwa mbele ya jalia.

4) Ibada za mola kuzishikilia kwa kufanya hivyo mtanyookewa.

Mwandishi huyu naye anaonekana kuwa na usasa katika mtindo wa uandishi wake ambapo ametumia beti pamoja na maelezo. Ingawa beti hizo zipo kwenye usasa pia ametumia mtindo wa matumizi ya nafsi ya tatu umoja, Mafano “Asije” na nafsi ya tatu wingi mfano “enyi”. Pia, mwandishi ametumia mtindo wa kurudia kwenye vina vina vya mwisho ambavyo ni “a”. mwisho ametumia mtindo wa kuweka nambari na maelezo.

1) Dada mtiifu ndie anaeolewa 

Na kaka mtiifu ndie anayemuoa

Nasi waumini tumefurahika na nyoyo 

Zimeridhika siku ya leo kufika x2

2) Harusi nzuri mungu ijaze kheri

Kwa Baraka za rasuli sahaba ze na ali

Twatoa pongeziii zetu nzuri ewe

Mwalimu wetuu kipenzi wanyoyo zetu

3) Mke uloowa ndie ulo mchagua

Kwa njia ya sheria na kitabu cha jalia

Uwe muadilifu ewe kaka yetu 

Usimtilifu kumtendea machafu x2

4) Mpe  haki yake mfundishe dini yake 

Ndie mume wake pia msimamizi wake 

Huu ni wajibu uliotukabili ukiwa mwako

Nyumbani mema kumtendea x2

5) Sala na salamu zende juu yake 

Abalkasimu na jamaa zake 

Nasi waumini tuwenyuma yake kwenda

Kuingia ndani lijanna x2

Mwandishi ametumia matumizi ya nafsi mbalimbali katika utunzi wa kasida yake. Mfano amtumia nafsi ya tatu umoja “anayemuoa” nafsi ya kwanza wingi mfano “nasi”.pia, mwandishi ametumia nafsi ya pili umoja “uwe” Aidha ametumia mtindo wa takriri neno mfano “machafu x2”

****************************************************************

Hidaya imetujia 

waislamaa 

Mtume hashima 

Kipenzi cha umma 

Ameletwa kwetu 

Mtume hashima 

Iwe nuru kwetu 

kwa waisilama 

Hivi ndio letu 

            Ni yeye hashima 

Muombezi wetu 

Siku ya Kiama [image: image4.png]X2




Mtume hashima 

Amebarikiwa 

Kila sifa njema 

Ametunukiwa 

Ili isilama zisitufikie 
           Ihsani njema za kumswalia 

Sifa maarufu 

             Tunamswalia 

Wetu mtukufu 

Mtume Nabiaa 

Mema matukufu 

Tutajipatia 

Mema matukufu 

Swala na Amani 

Kwake hashimiaa 

Iwe Ihsani 


Wana mswalia 

Iwe shukrani 


Sisi na Nabiaa 

Iwe shukrani 


Sisi na Nabiia 

Mwandshi ameonesha kufuata mtindo wa uandishi wa kasida kwa kufuata muundo wa beti, ila hakuzingatia kwa ukamilifu utumiaji wa miazania. Hivyo kuonekana kwa mtindo mpya ndani ya kasida hii. Pia ameonesha mtindo wa kubadilisha vina vya kati na mwisho wa kila ubeti ili kuonesha usasa. Hata hivyo, ametumia mtundo wa matumizi ya nafsi kama nafsi ya tatu umoja, mfano “yeye” na nafsi ya kwanza wingi “sisi”. Mwandishi ameonesha mtindo wa idadi tafauti za mistari katika beti. Mfano ubeti wa mwanzo umeundwa kwa mishororo sita, ubeti wa pili mine, ubeti wa tatu minne hadi mwisho.

5.3.6.1 Tashbiha

Syambo na Materu (1992) wanasema kuwa tashbiha ni yale maneno yanayofananisha kitu au kitendo kimoja na kingine. Katika kasida za dufu za Kiislamu mtafiti amegundua tashibiha mbalimbali. Baadhi ya tashbiha hizo ni kama zifuatazo: (i). kama tashbiha hii imetumiwa na Mwandishi wa kastda yenye jina la  uso wa mtume, (kasida namba 2) wakati aliposema kuwa uso wa mtume kama juwa hilo anga lake, hivyo muandishi amefananisha uso wa mtume na juwa kwa ungaavu ambao ulikuwa nao wakti wa uhai wake .Pia tashbiha hii imetumiwa katikakasida yenye jina la Amina kalea (kasida namba 4) pale mtunzi wa kasida hii aliposema maji kwa weupe kama maziwa .hapa amefananisha maji na maziwa kwa weupe bali ameenda mbali zaidi kuonyesha utukufu wa maji hayo huenda ukafanana na maziwa kwani yaliweza kumsaidia mama Amina kupunguza uchungu na kuweza kujifungua kwa wepesi mtoto wake huyo yaani Mtume 

5.3.6.2 Sitiari 

Sitiari ni tamathali ya semi ambayo hulinganisha kitu, vitu au dhana mbili kwa kuifanya dhana moja na bila ya kutumia kiunganishi chochote. Hii ni tamthali ya semi ambayo hutumika kama ni kipengele cha mtindo katika kazi za fasihi. Hivyo, katika kasida za dufu za Kiislamu utafiti uligundua kuwa zimetumia katika (kasida mba 4). Msanii ametumia tamathali ya semi ambayo nisitiari aliposema: akipenzi aso na doa Sitiari hii imetumiwa ili kuonesha utukufu na utakaso wa wa mtume baona yake, viumbe wenziwe na hata kwa mola wake. Mfano Kasida namba moja inasyosema Ajashole mbari hir miskia. Kasida hii inamaanisha kuwa mtume hakuwa na kitu kichafu mwilini mwake. Kila kila kilichotoka hakikuwa na harufu ya karaha kama wanadamu wengine. Mfano kama jasho na harufu nyengine za mwili wa kawaida.

5.3.6.3 Tashihisi

Tashhisi ni usemi ambao sifa ya uhai huwa umehamishiwa kwenye kitu kisicho na uhaiau dhana dhahania. Anaendelea kusema kuwa Tashihisi ni usemi ambaosifa ya uhaihuhamishwa kwenye kitu kisicho na uhai. Mfano wa kasida inayoonesha tashihisi ni kasida namaba inayosema “Nuru ilimemetuka kutoka nchi ya Maka kuelekea Madina” pia kasida katika kasida namba 10 utafiti uliguindua kuwepo kwa tashihisi inayosema: “Ilimng’aria nuru ya Mtume. Katika kasida hii mtunzi ametumia tashihisi kuipa sifa ya uhai nuru ya mtume akimaanisha ni uzuri wa sura na tabia alizokuwa nazo mtume ambazo zilimvutia na kupelekea kuridhia kuolewa naye.

5.3.6.4 Taswira

Taswira ni tamthali ya semi katika matumizi ya lugha inavyojengwa kwa picha ya hali au jambo fulani kwa msomaji. Picha hizi hujengwa akilini mwa msomaji kwa maelezo fulani na pia huweza kujengwa kwa matumizi ya tamathali za semi kama tashbiha na sitiari. Lengo la kutumia taswira ni kumfanya msomaji aelewe vile mtu au kitu kilivyo (Wamitila, 2008).Tamthiliya ya Mondlane na Samoraimetumia aina hii ya tamathali ya semi ya taswira katika kueleza matukio mbalimbali. Hivyo basi, katika tamthiliya hii taswira mbalimbalizimebainishwa na mtafiti kupitia tamthiliya teule kama ifuatavyo: Yote matlaba yanayotokea. Taswira hiii imetolewa katika kasida namaba 14 inayosema “amezaliwa Muhamad.” Mfano kasida namba 4 inayosema “Amina kalea” 

5.3.6.5 Tanakalisauti

Tanakalisauti ni tamathali za semi zinazotoa au kuiga sauti za mlio wa vitu, watu au wanyama. Mtafiti amebaini kuwa katika tamthiliya ya Mondlane na Samora, mwandishi ametumia tanakalisauti kuwa nikipengele cha mtindo. Mathalani, “Rangi yake ni nyeupe ila si nyeupe pepe”.

5.3.6.6 Mdokezo

Mdokezo ni mtindo wa lugha ambao msanii hutoa nafasi ya kuishirikisha hadhira yake kutokana na uzoefu fulani wa maisha. Mdokezo hujiri kwa mwimbaji wa kasida namba kuanza kuimba kasida kasha huwaachia wanafunzi na waitikiaji wake kuimaliza. Mfano kasida namba 2 inasema “Uso wa mtume”.

5.3.6.7 Nidaa

Nidaa ni tamathali ya semi inayoonyesha kushangazwa na jambo fulani (Wamitila, 2008). Ni matumizi ya lugha ambayo mtunzi hutumia maneno hayo na kuleta mshangao kwa kile alichokisema. Hata hvyo katika kasida za dufu nidaa hujitokeza katika mtindo wa kumuita mtu ili kuhamasisha uimbji wa kasida, kufanya matendo memma na kuacha maovu. Mfano kasida namba 6 mwimbaji anasema: “Oa ndugu yangu oa” inaonesha nidaa 

5.3.6.8 Tafsida 

Tafsida ni utumiaji wa maneno ambayo huficha karaha ya waziwazi, maneno hayo hutumika ili kuepuka karaha.Msanii ameonekana akitumia maneno ya tafsida ili kukidhi haja ya mawasiliano kutegemea miktadha ya wasomaji wake. Mathalani, mtunzi ametumia tafsida iliyosema: “utabaki nayo sanda na ubao wako” kama ilivyobainika katika kasida namba 3. Pia katika sikada namba  3 ipo tafsia inayoema kuwa “Utabaki wewe na mchanga na amali yako ” (uk. 20). 74 Tafsida hii imetumika kuficha ukali wa maneno. Matu akifa kama amali zake mbaya basi ataingia motoni na ikiwa amali zake ni nzuri basi atangia peponi. Katika tafsida hii msanii ameonyesha namna kuiepusha hadhira yake kuijenga hofu kubwa ya mauti na maisha ya kaburini.

5.3.6.9 Hutuba 

Hotuba ni maelezo au mazungumzo yanayohusu jambo maalum kama siasa ambayo hutolewa hadharani na mtu mmoja.Hotuba ni maelezo ambayo, hutolewa na mtu mbele ya watu. Hutolewa kwa madhumuni maalumu.Mtunzi wa tamthiliya ya Mondlane naSamora ametumia mtindo wa hotuba kama ni mbinu ya kufikisha ujumbe kwa jamii. Kwa mfano katika kasida namba 6 mwimbaji anasema: “Oa ndugu yangu oa” 

5.4 
Hitimisho

Sura hii imechambua, imejadili na kuhakiki data za utafiti zilizokusanywa kutoka uwanndani kwa madhumuni ya kukamilisha lengo la tatu la utafiti huu. Mabadiliko ya mtindo katika utunzi na uwasilishaji wa kasida za dufu za kiislamu yamejadiliwa kama yalivyoonekana hapo juu. Ni dhahiri kwamba kuna mabadiliko makubwa ya utunzi na uwasilishwaji wa kasida za dufu za Kiislamu. Kwani, waandishi wa sasa hawazingatii ile miundo ya utunzi na mitindo ya uwasilishaji ambayo ndiyo inayowalazimisha kufuata mtindo wa tar-bia katika utunzi na kufuata ile mitindo ya maghani ya kasida hizo. Katika uchambuzi wa mitindo hiyo mtafiti amebaini kwamba mitindo ya kasida inalingana kutoka kasida moja na nyingine na pia kutofautiana baina ya kasida moja na nyingine kwa namna tofauti. Sura ya mwisho inayofuata inahusu muhtasari, mapendekezo na hitimisho.
SURA YA SITA

DHAMIRA KUTOKANA NA MTINDO KATIKA KASIDA

6.1 
Utangulizi

Sura hii imebainisha jinsi mitindo ya kasida teule ilivyoibua dhamira ambalo ni lengo mahususi la tatu la utafiti huu. Kwa mujibu wa Njogu na Chimerah (1999) dhamira ni mawazo au malengo ya mtunzi wa kazi ya fasihi ambayo anataka hadhira yake iyapate. Malengo hayo yanaweza kuwa ni makuu au madogo madogo na hapo ndipo tunapata dhamira kuu na dhamira ndogo ndogo, kasida teule za dufu za Kiislamu zimekuwa na dhamira mbali mbali kwa hadhira kulingana na malengo ya utunzi na usomaji wake. Miongoni mwa dhamira hizo ni dhamira ya kiimani, dhamira ya kimapenzi, dhamira ya utukufu, dhamira ya upekee na dhamira ya kijamii, dhamira ya kufaulu na dhamira ya kuangamia. Mtafiti amechambua mitindo ya kasida za dufu za Kiislamu jinsi ilivyoibua dhamira hizo ikiwa ni lengo mahususi la tatu la kazi hii.

6.2 
Uwasilishaji wa Dhamira zilivyoibuliwa na mtindo

Katika sehemu hii kumewasilishwa dhamira mbalimbali kama ifuatavyo:

6.2.1 
Dhamira ya Kijamii

Mtindo wa nidaa umeibua dhamira ya kijamii kupitia kasida ya “Oa ndugu yangu oa”. Kasida ambayo ina dhamira ya kuhamasisha jamii hususani vijana waliofikia umri wa kuoa waowe kwa lengo la kutimiza matendo ya kiimani kama wasemavyo kuwa ndoa ni nusu ya dini. Pia ndoa ni huwakinga waumini na mambo machafu ya zinaa na kujenga familia na koo zilizoshikamana kimadili. Dhamira hiyo imebainika kupuitia nadharia ya mwitiko wa msomaji inayoweka bayana kwamba msomaji au mpokeaji huipa maana kazi ya fasihi kutokana na uzoefu wake wa Maisha kama inavyomwelekza kutekeleza suala la ndoa.
6.2.3 
Dhamira ya Kimapenzi

Katika kasida namba 10 mtafiti aliguindua mtindo wa tashihisi inayosema: “Ilimng’aria nuru ya Mtume”. Hivyo, mtindo huu umeibua dhamira ya kimapenzi ambayo ilimpitikia bibi Khadija binti Khuwailid kwa mtume Muhamad (s.a.w) mapenzi ambayo yalimpelekea bibi Khadija kutuma washauri kwa Mtume kumshauri ndoa na bibi Khadija kukubali kumpa mahari Mtume na kumuoa. Dhamira hii imeibuliwa kupitia nadharia ya mwitiko wa msomaji ambapo msomaji amejifunza matukio ya ndoa baina ya mtume na bibi Khadija kuwa si kiti cha kawaida kwa mwanamke kushauri ndoa mwanamme bali hii ilikuwa ni mafunzo kwa waumini.
6.2.4 
Dhamira ya Utukufu

Mtindo huu wa sitiari umeibua dhamira hii ya utukufu wa Mtume Muhamd (s.a.w). Kasida hii inamaanisha kuwa mtume hakuwa na kitu kichafu mwilini mwake. Kila kitu kilichotoka hakikuwa na harufu ya karaha kama wanadamu wengine. Mfano kama “Jashole ambari akiwa na maana kwamba jasho la mtume lilikuwa likinukia kama manukato ya ambary na hir miskia yenye maana ya harufu ya miski. Mtindo huu unadhihirisha utukufu wa mtume Muhamad (s.a.w) ambayo ni dhamira ya mtunzi wa kazi hii kwa hadhira yake. Hivyo nadharia ya mwitiko wa msomaji imeendelea kuitetea dhamira hii kupitia msomaji wake kwa kubaini kuwa hayo ni maneno yaliyotokana na Qur-ani akiamini kwamba ni kitabu kitukufu na sahihi.
6.2.4 
Dhamira ya Upekee

Mtindo wa tashbiha uliotumiwa na Mwandishi wa kasida yenye jina la uso wa mtume, (kasida namba 2) wakati aliposema kuwa uso wa mtume kama juwa hilo anga lake, hivyo muandishi amefananisha dhamira ya upekee ambao unapatikana katika uso wa mtume ambao unang’ara na kutoa nuru mithili ya jua. Kitu ambacho hakuna mwanadamu ambaye amebarikiwa isipokuwa yeye. Nadharia ya mwitiko wa msomaji au mpokeaji imeipa maana kazi ya fasihi kutokana na uzoefu wake wa Maisha kwamba hakuna mwanadamu wa kawaida yeyote duniani mwenye sifa hii isipokuwa mtume (s. a. w.) hivyo kudhihirisha upekee ambao mwandishi aliukusudia.
6.2.5 
Dhamira ya Majonzi na Ukiwa

Mtindo wa taswira umemsaidia mtafiti kuibua dhamira ya majonzi na ukiwa uliojitokeza katika kasida namba 4 inayosema “Amina kalea”. Kasida hii imelenga kuonesha dhamira ya majonzi na ukiwa wa kufiwa na mwenza wake kama ilivyokuwa kwa mama wa mtume Muhamad bibi Amina binti Wahabi kufiliwa na mumewe akiwa na uja uzito wa miezi minne w mtoto wake huyo (Mtume Muhamad) jambo ambalo lilimpelekea bibi amina kuishi kwa majonzi na ukiwa mkubwa huku akiwaza kuwa atapomzaa mtoto wake atakuwa yatima. Nadharia ya mwitiko wa msomaji imemwezesha msomaji au mpokeaji kuipa maana kazi ya fasihi hii kutokana na uzoefu wake wa Maisha katika jamii na kwamba kuondokewa na mwenza wako huwa ni jambo la huzuni na majonzi.

6.2.6
Dhamira ya Wasifu

Mtindo wa tanakali sauti ulimsaidia mtafifi kugundua dhamira ya wasifu ambayo imetokana na mtindo wa tanakali sauti “Rangi yake ni nyeupe ila si nyeupe pepe”. Mtindo huu ulijitokeza katika kasida ya namba… Inayoitwa “Umbo la Mtume” ambayo inaelezea jinsi mtume Muhamad alivyoumbwa vizuri kuliko viumbe nyengine katika uma huu. Nadharia ya mwitiko wa msomaji imemsaidia mtafiti wa kazi hii kuibua dhamira hii ya wasifu katika kasida hii. Kutokanan na maneno yenye sifa za kimaumbule alizotunukiwa Mtume (s.a.w).

6.2.7 
Dhamira ya Mwitiko

Mtindo wa mdokezo umesaidia kuibua dhamira ya mwitiko kwa washiriki wa kasida teule za dufu za Kiislamu wakati wa kuwasilisha. Zipo baadhi ya kasida ambazo huibua dhamira ya mwitiko. Mfano wa dhamira ya mwitiko kama ilivyojitokeza katika kasida namba 2 ya “Uso wa mtume” ambayo huwasilishwa kwa kuanza na maneno ya awali katika ubeti husomwa na kiongozi pekee na maneno yaliyobaki humaliziwa na washiriki wa uwasilishaji katika kasida hiyo. Hivyo, mtindo huu huibua dhamira ya mwitiko ambayo hudhihirisha utayari wa washiriki hao katika kazi yao. Nadharia ya mwitiko wa msomaji imemuwezesha mtafiti kuibua dhamira hii ya mwitiko kutokana na uwanashaji wa kasida hii katika shughuli husika, jinsi washiriki wanavyoitika na kushiriki kwa pamoja na muwasilishaji mwazo hadi mwisho wa uwasilishaji wake jambo ambalo huongeza hamasa katikaa kazi hiyo.

6.2.8 
Dhamira ya Ushajihisho

Mtindo wa kuuliza swali ulimsadia mtafiti kuibua dhamira ya ushajihisho katika kasida namba 12 ambayo mtunzi wa kasida hiyo anawauliza hadhira yake juu ya kuona umuhimu wa kumswalia na kumfuata mtume katika mienendo yake, makatazo na mafundisho yake. Mtafiti aligundua kuwepo kwa mtindo wa kuuliza swali kama ilivyobainika katika kasida namba … “Je sisi waumini tusimswaliye nabia? Nadharia imemsadia mtafiti kuibua dhamira hii ya ushajihisho ambayo ameitumia mwandishi kuuliza hadhira yake. Hivyo mtafiti amejifunza umuhimu wa kumfuata mtume katika mafundisho yake na kuacha makatazo yake ikiwa ni sehemu ya imani kwa waumini.
6.2.9 
Dhamira ya Unyenyekevu

Mtindo wa Ajmi umemsaidia mtafiti kuibua dhamira ya unyenyekevu ambayo hujitokeza katika uwasilishwaji wa kasida. Unyenyekevu huo huonekana dhahiri kwa msomaji kuonesha hisia za utiifu na unyenyekevu ambao huathiri nyoyo za hadhira na waumini wengine pindi wanapaisikia uwasilishwaji huu. Mfano wa kasida inayoonesha mtindo huo ni “Uso wa Mtume”

Uso wa Mtume kama juwa hili anga lake 

Linapotokana na humo usoni mwake 

Linapambanuwa  hiyo nuru ya wajihi wake 

Usiku mtukufu ulo bora kwa anga je

Nadharia ya mwitiko wa msomaji inakwenda sambamba na dhamira hii pale insaibua dhamira ya unyenyekevu ambao huonekana dhahiri katika maneno na matendo ya muwasilishaji wa kasida hii jinsi anavyoiteka hadhira yake.
6.2.10 
Dhamira ya Nasaha

Mtindo wa bayati ulimsaidia mtafiti kugundua dhamira ya nasaha kwa wanandoa au wanajamii ambayo imetokana na mtindo wa uwasilishwaji wa kasida hii. Pamoja na maneno mazuri ya mtunzi wa kasida hii ambayo yanahamasisha jambo la kufunga ndoa kwa jmaii bali mtindo huu wa bayati umesaidia kuibua dhamira ya nasaha kwa jinsi ya utamkwaji wa maneno yaliyondani ya kasida hii huvuta hisia za kuwanasihi na kuwahamasisha jamii juu ya jambo hili. Mfano wa kasida inayoonesha mtindo wa bayati ni kasida iitwayo “Owa Ndugu Yangu Owa inayosema;

Owa ndugu yangu owa 

Kama ilivyo sharia 

Mume kafunga ndowa 

Na mahari akatowa 

Ndharia ya mwiko wa msomaji imeibua dhamira ya nasaha kupitia uzoefu alionao msomaji katika jamii yake ya kwamba unapohitaji jamii ifuate jambo jema huna budi kutoa nasaha na kuonesha umuhimu na uzuri wa jambo hilo kwao.
6.2.11 
Dhamira ya Kukumbushana

Mtindo wa sika au hijazi umemsaidia mtafiti kuibua dhamira ya kukumbushana baina ya waumini. Mtindo huu wa sika huibua dhamira hii kwa namna ya ufikishwaji wa ujumbe uliokusudiwa kupitia utunzi wa kasida hii kwani tendo la kukumbusha halihitaji jazba, hasira wala kumlazimisha unayemkumbusha, hivyo, namna hii ya uwasilishaji umeibua dhamira hii kutokana na matumizi sahihi ya mtindo huu. Mfano wa kasida inayozungumzia mtindo huo ni “Uzao wa chumwa” inayoimbwa hivi:

Mtume wetu nabiya 

Nuru alipewa kushinda   mionzi ya juwa 

Hakupunguziwa kungaa yeye nabiya 

Walihuzunika hao makafiri 

Ndipo wakataka kuanzisha shari

Nadharia ya mwitiko wa msomaji imeibua dhamira ya kukumbushana kutokana na uzoefu wa maisha ya msomaji amegundua kuwa mwanadamu ni kiumbe ambae ana udhaifu na ni msahaulifu hivyo kuna umuhimu wa watu mashuhuri kama watunzi kuwa na nafasi ya kuwakumbusha waumini na wanadamu kwa jumla kila baada ya muda.
6.2.12
hamira ya Hamasa

Mtindo wa razidi au rasti ulimsaidia mtafiti kugundua dhamira ya hamasa kama yalivyo malengo makuu ya kasida ni kuhamasishana na kukumbusha na kuzidishiana imani juu ya Uislamu na kumpenda kwa dhati mtume Muhamad (s.a.w) na kufuata mienendo yake pamoja na mafunzo yake. Hivyo, mtindo huu wa razdi umechukua nafasi ya kuibua dhamira ya uhamasishaji kwa waumini pale unapotumika katika kuwasilisha kasida. Mfano wa kasida hizo ni kasida ya “nuru ya mtume” inayosomwa:

Ilimngariya nur ya Mtume bi Khadija binti khuwailid 

Baadatu ya kumuon kijana mwema Muhammad 

Na shauku ilimuingia bi Khadija kufungandowa 

Na Mtume hakuka taa kapewa mahari kakamuowa 

Waumini tunaomba duwa tuufate mwendo wa Mtume 

Nadharia ya mwitiko wa msomaji imemsaidia mtafiti kuibua dhamira hii ya hamasa dhamira ambayo hujitokeza waziwazi wakati wa uwasilishwaji wa kasida hii kwani mtindo huu humlazimisha muasilishaji kuwa na hamasa yeye mwenyewe binafsi. Hamasa ambayo huongeza chachu ya upokeaji kwa hadhira yake.
6.2.13 
Dhamira ya Ushawishi

Mtindo wa kutumia nafsi ulimsaidia mtafiti kugundua dhamira ya ushawishi wa nafasi ya msikilizaji wa kasida na hata msomaji wa kasida husika. Mfano wa kasida inaoonesha mtindo huo ni kasida ya “Mazazi ya kheri”.

Mazazi ya kheri tunamswalia 

Shafii nnuri alipofikia 

Rabiil – awal Jumatatu thani ashiria 

Ni alfajiri saa njema alipozaliwa 

Kote ardhi na mbinguni amepokelewa. 

Katika kasida hii matumizi ya nafsi ya kwanza na wingi yameweza kujitokeza katika mstari wa kwanza wa ubeti wa katika kasida mfano huu ni neno “Tunamswalia” neno hili limesaidia kuonekana waziwazi dhamira ya ushawishi kwa waumini kuona na kuamini kuwa kuzaliwa kwa mtume Muhamad ni ishara njema na hivyo, kuwaaminisha na wengine kumpenda kumsifu na kumfuata. Nadharia ya mwitiko wa msomaji inashadidia uzoefu wa msomaji kupitia jamii husika kwamba neno tunamswalia halikuja kwa bahati mbaya bali mwandishi alimaanisha kile alichokizungumza katika kasida hii.
6.2.14
Dhamira ya Kujikubalisha

Mtindo wa nafsi ya pili umoja imemsaidia mtafiti kugundua dhamira ya kujikubalisha katika imani. Mtindo huu wa kutumia nafsi ya pili umoja umeibua dhamira hii katika utunzi wake. Kumfanya msomaji kuwa na imani juu ya anachokisema na kujikubalisha kwa kile anachokiamini kwamba ndicho sahihi na chenye manufaa katika maisha yake yote. Umetumika katika kasida mbali mbali, aidha umetumika ili kuweza kuonesha msisitizo na kuvuta usikivu wa msikilizaji ili kupata hamasa ya kusikilizana aina ya kughani kasida hiyo kwa umakini zaidi. Mfano: 

“Wewe ni mlezi unaetulea 

Umati wako wafate njia njema 

Pia ni mpenzi unaetupenda

Kwa hadhi yako wanaofanya wema.

Nadharia hii imemsukuma mtafiti kubaini dhamira ya kujikubalisha ikiwa ni sehemu ya Imani kwa waumini kama ilivyozoeleka katika jamii ya kwamba kiongozi ndiye tegemeo la anaowaongoza katika kupata maombezi na faraja pale panapodhiki.
6.2.15
 Dhamira ya Kujimithilisha

Nafsi ya pili wingi ilimsaidia mtafiti kugundua dhamira ya kujimithilisha baina ya muumini mmoja na mwengine juu ya mapenzi na kumfuata mtume. Hivyo, mtindi huu umeibua dhamira hii ya kujimithiliisha kuonesha kiwango cha imani jinsi kinavyotafautiana baina ya muumini mmoja na mwengine. Mfano wa kasida inayoonesha dhamira hiyo ni “Mazao ya Mtume”: 

Enyi waumini vipi tusimswalie Mtume Muhammad 

hali yeye Allah anamswalia Mtume Muhammad 

jee! sisi waumini tusimswalie Nabia 

Kupitia nadharia ya mwitiko wa msomaji imemsaidia mtafiti kubaini dhamira ya kujimithilisha baina ya muumini mmoja na mwengine akizingatia udhaifu wa jumla wa mwanadamu. Hivyo kuonesha wazi kuwa mwanadamu hawezi kuwa na nguvu zaidi ya Alla (Mwenyezi-Mungu).

6.2.16
Dhamira ya Uthibitisho

Mtindo wa nafsi ya tatu umoja umemuwezesha mtafiti kuibua dhamira ya uthibitisho wa kile anachokizungumza. Dhamira hii ya matumizi ya mtindo huu yamemuwezesha mtunzi kuonesha dhamira ya uthibitisho wa kile anachokizungumza ya kwamba hakuna mtu mwengine aliyemkusudia isipokuwa “yeye” (Mtume Muhamad) na kwamba ndiye aliyestahiki sifa zote njema na utukufu. Mfano kasida iitwayo “Nuru ya mtume” inathibitisha hali hiyo. 

Yeye ndiye nuru mfano qamar 

Ameleta kheri kafuta batwili 

Kwa njema huburi toka kwa jalali 

Hana upungufu wetul – amini 

Yeye kumsifu kwenye Qur-an 

Kaanza raafu Mola Rahman 

Msomaji wa kasida hii ameweza kupokea maudhui na kuibua dhamira hii kupitia uzoefu wa Maisha na mapitio mbalimbali yanayothibitisha upekee wa utukufu wa Mtume Muhammad katika ulimwengu.
6.2.17 
Dhamira ya Uasili

Allah humaswali alaaa Muhamadi waalihi 

أَشْرَعْ شَرْعُ أَحْمَدَا وَالدِّيْنُ مَا بَدَابِهِ 
بَدَا جَمَالُ المُسْطَفَ كَالبَدْرِ فِيْ كَالِهِ 
تَمَامُ الْحَالِ لاَمِعٌ أَلَمْ تَرَجِثْمَانِهِ 
ثُمَّ الْمُحِبُّ عَاشِقٌ بِرُوْيَةِ حَبِيْبِهِ 
جَلِيْلٌ جَاءَ بِالهُدَى دَعَانَ فِيْ مِنْهَاجِهِ 
عَلِيْمٌ حَازَ حِلْمُهُ مَا فِيْ الوَرَى كَمِثْلِهِ 
خِيَارُ الخَلْقِ أَحْمَدًا خِتَامُ أَنْبِيَائِهِ 
دَنَا فَتَدَلَّى عَلَى مَقَامٍ لَمْ يَقُمْ بِهِ 
دَوَائِبُ بِرَاسِهِ مَلاَ وَجُودَ شَانِهِ 
رَعُوْفٌ رَحْمَةُ الوَرَى رَقِيْقُ القَلْبِ حَالِهِ 
Mtindo wa kutumia lugha ya Kiarabu katika utunzi wa kasida ulimsaidia mtafiti kugundua dhamira ua uasili wa kasida za dufu kwa mujibu wa historia ya kasida ini kwamba zialianza katika nchi za Kiarabu kabla ya uzao wa mtume Muhamad wakati wa uzao wake, makuzi yake na hata baada ya kupewa utume. Hivyo, asili hii iliendendea kupitia watunzi mashuhuri wa enzi hizo na kuenea kwa sanaa hii hadi kufikia bara la Afrika na Zanzibar kwa ujumla. Asili hii iliendelea hadi miaka ya sabiini bado matumizi ya lugha ya Kiarabu katika utunzi yaliendelea. Ingawa kwa sasa ni nadra watunzi wengi wamekuwa wakiacha asili hii ana kutumia lugha ya Kiswahili kwa uwanja mpana zaidi. Mfano kasida iliyoelezwa hapo juu. Nadharia ya mwitiko wa msomaji imesaidia mtafiti kugundua dhahamira hii ya uasili wa kasida kutokana na uzoefu na taaluma aliyoipata kupitia machapisho na marejeleo mbalimbali aliyoyasoma.

6.3 
Hitimisho

Sura hii imeangalia mitindo mbalimbali ya kasida teule jinsi ilivyoibua dhamira kupitia nadharia ya mwitiko wa msomaji. Mtafiti amezionesha kwa upana dhamira hizo na kuzichambua kwa kutumia mkabala wa nadharia teule wa kazi hii kama inavyoonekana.

SURA YA SABA

MUHTASARI, HITIMISHO NA MAPENDEKEZO

7.1 
Utangulizi

Sura hii ya mwisho inahusu muhtasari wa utafiti mzima, matokeo ya tasinifu, utoshelevu wa nadharia iliyotumika katika uchambuzi, uhakiki na mjadala wa data zilizowasilishwa, matokeo ya utafiti, pamoja na mchango wa utafiti. Pia, kuna mapendekezo ya utafiti na hitimisho la utafiti.

7.2 
Muhtasari wa Utafiti

Tasinifu hii ina sura sita. Sura ya kwanza imeweka msingi wa kufanyika kwa tasinifu kwa kueleza utangulizi wa jumla, usuli wa tatizo la utafiti na tatizo la utafiti. Pia, malengo mahsusi ya utafiti yameelezwa, umuhimu wa utafiti, mawanda ya utafiti. Pia, kuna mpangilio wa tasinifu nzima. Sura ya pili inahusu mapitio ya kazi tangulizi na nadharia iliyotumika katika uchambuzi, uhakiki na mjadala wa data zilizowasilishwa. Sura ya tatu imeeleza mbinu za utafiti zilizotumiwa katika ukusanyaji, uchambuzi na mjadala wa data zilizowasilishwa katika taarifa ya utafiti. Sura ya nne, ya tano ilihusu uwasilishaji na mjadala wa data uliongozwa na nadharia ya mwitiko wa msomaji nay a umitindo. Sura ya sita inahusu muhtasariwa tasinifu, matokeo, mchango wa utafiti uliofanyika, mapendekezo na hitimisho la utafiti.

7.3 
Utoshelevu wa nadharia
Nadharia ya mwitiko wa msomaji na nadharia ya Umitindo zimetumika katika uchambuzi na uwasilishaji wa data. Nadharia hizi zilimwongoza mtafiti katika uchambuzi, uhakiki na uwasilishaji wa data. Mtafiti alichunguza mitindo ya kasida teule za dufu za Kiislamu hivyo nadharia hizi ziliweza kumsaidia mtafiti kubaini mitindo mbalimbali kutoka katika kasidaa, bali mbali katika madrasa teule.

7.4 
Matokeo ya utafiti

Utafiti huu ulihusu Kuchunguza mitindo ya kasida za dufu za Kiislamu. Utafiti uliongozwa na malengo mahsusi matatu. Mjadala wa data zilizowasilishwa uliongozwa na nadharia ya Mwitiko wa msomaji na nadharia ya Umitindo. Matokeo ya mjadala wa data za utafiti uliofanyika yameelezwa katika vipengele vifuatavyo:

7.5.1 
Lengo mahususi la kwanza

Lengo mahsusi la kwanza lilihusu kubainisha kasida za dufu zinazzosomwa katika madrasa teule. Tasinifu hii imebaini kasida mbalimbali kama vile; Allahuma Swali, Uso wa Mtume, Swali Leo, Amina Kalea, Mwanadam Sikia, Oa ndugu yangu Oa, Rabi Tunaomba Kwako, Tahalina, Naiwe Tetema, Nuru ya Mtume.

7.5.2 
Lengo mahususi la pili

Lengo mahsusi la pili lilihusu kubainisha mitindo katika kasida teule za dufu za Kiislamu. Tasinifu hii imebaini mitindo mbalimbali kama vile; mtindo wa mshangao, mtindo wa takriri, mtindo wa kutumia nafsi nafsi ya pili umoja nafsi ya tatu umoja, mtindo wa tashbiha, mtindo wa sitiari, mtindo wa tashihisi, mtindo wa taswira, mtindo wa tanakali sauti, mtindo wa mdokezo, mtindo wa nidaa, mtindo wa tafsida, mtindo wa hutuba na mtindo wa swali.
7.5.3 
Lengo mahususi la tatu

Lengo mahususi la tatu lilihusu kuchambua mitindo ya kasida zilivyoibua dhamira. Tasnifu hii imebaini mitindo mbalimbali jinsi ilivyoibua dhamira ambayo imejadiliwa na kuchambuliwa katika sura ya sita. Mitindo hiyo ni kama vile; mtindo wa mshangao, mtindo wa takriri, mtindo wa kutumia nasfi kama vile nafsi ya pili umoja, nafsi ya pili wingi, nafsi ya tatu umoja.

7.6 
Mchango wa utafiti

Utafiti huu umebaini kasida teule za dufu za kiislamu zilizochunguzwa zina mchango katika fasihi ya Kiswahili kinadharia na kiuchambuzi.

7.7 
Mapendekezo

Utafiti huu umechunguza mitindo katika kasida teule za dufu za Kiislamu. Pia, imechambua jinsi mitindo hiyo ilivyoibua dhamira. Tasnifu hii inapendekeza yafuatayo; kwanza watunzi wa kasida waendelee kutunga kasida nyingi zenye maudhui mbali mbali ili watafiti waweze kuibua mitindo mbalimbali zitakayokuza na kuendeleza fasihi ya Kiswahili. Pia utafiti kuhusu kasida ufanyike zaidi hata kwenye nchi nyingine na si Zanzibar tu.

7.8 
Hitimisho

Sura hii inahusu muhtasari, mapendekezo na hitimisho. Sura imeanza na kipengele cha utangulizi kinachoeleza muhtasari wa utafiti mzima uliofanyika. Muhtasari umeonesha yale yote yaliyochunguzwa katika kila sura ya tasinifu hii na matokeo yaliyopatikana kwa kuzingatia malengo mahsusi ya utafiti. Pia, imeonesha mchango wa utafiti, mapendekezo na hitimisho lililoweka wazi mambo yaliyochunguzwa katika sura nzima.

